
攝事分中〈契經事‧緣起、食、諦、界擇攝〉第三之一

（大正30，827b23～834a1；披尋記
：冊4，頁2737～2762）

上齎下因法師指導‧釋長恆敬編‧2005/12/12
壹、結前生後

如是已說〈處擇攝〉，〈緣起、食、諦、界擇攝〉，我今當說。

貳、總嗢拕南標

總嗢拕
南曰：〔壹〕立等；〔貳〕二諦等；〔參〕以觸為緣等；〔肆〕有滅等；〔伍〕食等；〔陸〕最後如理等。

　（壹）立等：別嗢拕南標

別嗢拕南曰（827c）：〔一〕立、〔二〕苦聚、〔三、四〕諦觀；〔五〕攝聖教、〔六〕微智；〔七〕思量際、〔八〕觀察；〔九〕上慢、後〔十〕甚深。

　　一、「立門」【分二】

　　　（一）略標列

略由三相，應知建立緣起差別：一、從前際、中際得生；二、從中際、後際得生；三、於中際生已隨轉，及趣清淨。

　　　（二）廣釋相【分二】
　　　　1、從前際、中際生及生隨轉【分二】
　　　　　（1）徵
此中云何從其前際、中際得生，及於中際生已隨轉？

　　　　　（2）釋【分二】
　　　　　　A、辨生轉相【分二】
　　　　　　　（A）辨【分二】
　　　　　　　　a、從前際生【分二】
　　　　　　　　　（a）前際攝【分二】
　　　　　　　　　　Ⅰ、無明緣行
謂如有一，宿非聰慧，「無明」為緣，造作增長罪、福、不動「身、語、意業」。

　　　　　　　　　　Ⅱ、行緣識
由此為緣，隨業行「識」，乃至命終隨轉不絕，能為後世「續生識」因。

　　　　　　　　　（b）中際攝【分二】
　　　　　　　　　　Ⅰ、生起位
如是展轉，有內、外愛，識生果時，能為助伴，現前而起。既命終已，由前際因，於現在世自體得生。

　　　　　　　　　　Ⅱ、增長位
生已漸次，於母腹中，「因識」為緣續生「果識」，隨轉不絕，任持所有羯邏
藍等「名色」分位；後後殊
勝，始從胎藏乃至衰老。

　　　　　　　　b、生已隨轉【分二】
　　　　　　　　　（a）出二依止【分二】
　　　　　　　　　　Ⅰ、別辨【分二】
　　　　　　　　　　　（Ⅰ）名色緣識【分二】
　　　　　　　　　　　　i、標說
又即此識當續生時，能感生業與異熟果，「異熟生識」
復依「名色」相續而轉，謂依眼等六根
轉故，由是說言「名色緣識」。

　　　　　　　　　　　　ii、釋相
俱生五根，說名為「色」；無間滅等，說名為「名」。隨其所應，能與六識作所依止，識依彼故，乃至命終數數隨轉。

　　　　　　　　　　　（Ⅱ）識緣名色
又五色根，根依大種，根處大種所生諸色，及諸餘
名，由彼執持所有根等，墮在相續流轉不絕。

　　　　　　　　　　Ⅱ、總結
此二總名「隨轉依止」，由是故言：「識緣名色，名色緣識」。

　　　　　　　　　（b）喻如束盧
於現在世，猶如束蘆相依而轉，乃至壽住。

　　　　　　　（B）結
如是名為：從其前際，中際緣起諸行得生；於其中際，生已隨轉。

　　　　　　B、料簡差別【分二】
　　　　　　　（A）約四生辨【分三】
　　　　　　　　a、指依胎生
當知此中：依胎生者說轉次第。

　　　　　　　　b、簡卵濕生
卵生、濕生，除在母腹，有餘差別
。

　　　　　　　　c、別辨化生【分二】
　　　　　　　　　（a）欲色界
有色有情，在欲、色界受化生者，於初生時諸根圓滿，與餘差別。

　　　　　　　　　（b）無色界
在無色界諸有情類，識依於名及色種（828a）子，名及色種依識而轉，由彼識中有色種故，色雖間斷後當更生，如是名為：此中差別。

　　　　　　　（B）約三業辨
由福業故，生於欲界人、天兩趣；由罪業故，生惡趣中；由不動業，生色、無色。

　　　　2、從中際、後際得生及趣清淨【分二】
　　　　　（1）總徵
云何名為：從其中際、後際緣起諸行得生？云何不生，由不生故證得清淨？

　　　　　（2）別釋【分二】
　　　　　　A、從中際、後際生【分二】
　　　　　　　（A）別辨【分二】
　　　　　　　　a、中際攝【分二】
　　　　　　　　　（a）標列二果
謂彼如是於中際生補特伽羅，領受先業所得二果：一者、領受內異熟果；二者、領受境界所生受增上果。

　　　　　　　　　（b）別釋其因【分二】
　　　　　　　　　　Ⅰ、引因【分二】
　　　　　　　　　　　（Ⅰ）辨相【分二】
　　　　　　　　　　　　i、能引【分二】
　　　　　　　　　　　　　（i）無明緣行
彼由聽聞不正法故，或由先世串習力故，於二種果發起愚癡。彼由於內異熟果中有愚癡故，不能如實了知當來後有生苦。由此前際、後際無明增上力故，如前造作增長諸行。

　　　　　　　　　　　　　（ii）行緣識【分二】
　　　　　　　　　　　　　　◎明緣起
由此新業熏變識故，於現法中隨業而行，如是無明以為緣故諸行得生。行為緣故，令識轉變。

　　　　　　　　　　　　　　◎出體性
當知此識於現法中但是因性，攝受當生諸識果故，約就一切相續為名，說六識身。

　　　　　　　　　　　　ii、所引
又即此識，當來後有名色種子之所隨逐；名色種子，復為當來後有六處種子隨逐；

六處種子，復為當來後有諸觸種子隨逐；此觸種子，復為當來後有諸受種子隨逐。

　　　　　　　　　　　（Ⅱ）結名
當知是名於其中際後有引因，由識為先，受為最後，遍能牽引諸自體故。

　　　　　　　　　　Ⅱ、生因【分三】

如是由先異熟果愚引後有已。
　　　　　　　　　　　（Ⅰ）受緣愛
復由第二境界所生增上果愚，緣境界受，發生貪愛。

　　　　　　　　　　　（Ⅱ）愛緣取
由此愛故，或求諸欲，或求諸有。又取欲取，或取見、戒禁、我語取。

　　　　　　　　　　　（Ⅲ）取緣有
取諸
取已，愛、取和合，潤先引因，轉名為有，是當生起因所攝故。

　　　　　　　　b、後際攝【分二】
　　　　　　　　　（a）約自體辨【分二】
　　　　　　　　　　Ⅰ、如引因生
此有無間，既命終已，如其引因所引諸行，識為最初，受為最後，或漸次生，或（828b）復頓生。

　　　　　　　　　　Ⅱ、依生因生
如是應知於現法中，初用無明觸所生受為緣生愛；愛為緣故，次生於取；取為緣故，轉成其有；有為緣故，當生得生；生為緣故，老、病、死等眾苦差別次第現前。

　　　　　　　　　（b）約依處辨
當知此中：或有處所生處現前，或有處所種子隨逐。

　　　　　　　（B）總結
如是中際無明緣行、受緣愛等，能生後際緣起諸行。

　　　　　　B、後際不生趣清淨【分四】
　　　　　　　（A）得清淨智見
若現法中，從他聞法，或於先世已集資糧，由彼為因，能於二種果性諸行如理思惟：若於彼因，若於彼滅，若趣滅行，如理作意思惟彼故，發生正見。又於諸諦，漸次獲得有學、無學清淨智見。

　　　　　　　（B）證清淨解脫【分二】
　　　　　　　　a、慧解脫
彼由如是智、見力故，能無餘斷無明及愛。由彼斷故，即彼所緣不如實知諸無明觸所生諸受，亦復隨斷。由此斷故，於現法中，由離無明，證慧解脫。

　　　　　　　　b、心解脫
又無明觸所生諸受相應心中，所有相應貪愛煩惱，彼於其心亦得離繫，由離貪故，證心解脫。

　　　　　　　（C）成不生法【分二】
　　　　　　　　a、無牽引因
又即由彼無明滅故，諸有無明猶未斷時，依於後際應生行、識，乃至諸受，皆不得生，成不生法，是故說言：「無明」滅故，諸行隨滅，次第乃至「異熟所生諸觸滅故，異熟所生諸受隨滅」。

　　　　　　　　b、無生起因
又現法中無明滅故，無明觸滅；由無明觸永得滅故，從無明觸所生受滅；由無明觸所生諸受永得滅故，愛亦隨減；由愛滅故，如前說名所有取等，乃至損惱以為後邊諸行皆滅，成不生法。

　　　　　　　（D）證得涅槃【分三】
　　　　　　　　a、有餘依涅槃【分三】
　　　　　　　　　（a）證得現法涅槃
於現法中，如是諸行皆不流轉。不流轉故，於現法中住有餘依般涅槃界，名為「證得現法涅槃」。

　　　　　　　　　（b）清淨鮮白
彼於爾時，識緣名色，名色緣識，有餘未滅，而得說名：清淨鮮（828c）白。

　　　　　　　　　（c）辨住捨
乃至有識身住未滅，彼恒領受離繫諸受，無有繫縛。

彼有識身乃至先業所引壽量，恒相續住。

　　　　　　　　b、無餘依涅槃【分二】
　　　　　　　　　（a）顯究竟【分二】
　　　　　　　　　　Ⅰ、釋滅相
壽量若盡，能執持識捨所執身，命根亦捨，從此已後，所有命
根無餘永滅，都無所有。

又彼諸識與一切受，於此位中任運而滅，先因滅故，餘更不續，亦無餘滅。

　　　　　　　　　　Ⅱ、結得名
由此道理，名無餘依般涅槃界，究竟寂靜、常住、妙跡。

　　　　　　　　　（b）出為趣
為此義故，常隨涅槃，常以涅槃為其究竟，於世尊所熟修梵行。

　　　（三）結建立
是名廣說由三種相，建立緣起：謂從前際、中際流轉，從其中際、後際流轉，復於中際流轉，清淨。

　　二、「苦聚門」
【分二】

　　　（一）總標
復次，安立九相，後有苦樹能生當有。

　　　（二）別辨【分二】
　　　　1、約現業辨【分二】
　　　　　（1）出黑品【分二】

　　　　　　A、安立五相【分三】
　　　　　　　（A）初一相
謂有世間非聰慧者，於現法中所造新業，如小苦樹。

　　　　　　　（B）次三相
若彼世間非聰慧者，於能隨順諸漏處所，依現在世隨觀愛味，依過去世深生顧戀，依未來世專心繫著。

　　　　　　　（C）後一相
如是住已
，先所未斷一切貪愛，由數習故轉更增長。

　　　　　　B、能生當有
此非聰慧補特伽羅，欲令如是後有小樹復加滋茂，以貪愛水而恒溉灌，令如前說能感當來取所得果，漸次圓滿。

　　　　　（2）簡白品【分二】

　　　　　　A、正觀法性
若有多聞諸聖弟子〔異生〕，雖造有漏能感當來諸業小樹，然〔A〕於能順煩惱諸行，無倒隨觀生滅法性，〔B〕於斷、無欲及以滅界，無倒隨觀是寂靜性；損減彼業，不令增長，使其愛水亦皆消散。

　　　　　　B、斷愛取等
故聰慧者，不欲滋榮後有小樹，便斷其愛、愛緣取等。損壞如是後有小樹，尚令一切皆無所有，何況使其後更增長！

　　　　2、約先業辨【分二】

　　　　　（1）出黑品【分二】

　　　　　　A、安立四相【分四】
　　　　　　　（A）第一相
復更有一補特伽羅，已生自體，諸先所有造作增長順後受
業，於現法中為其所繫；即彼自體及先（829a）所造順後受業，總攝為一，說名後有，如大苦樹。

　　　　　　　（B）第二相
若於能順諸煩惱法，如前乃至專心繫著，如是住已，彼先所造順後受業，如直下根，令樹EQ \* jc0 \* "Font:新細明體" \* hps12 \o(\s\up 11(ㄩˋ),欝)茂
。

　　　　　　　（C）第三相
於現法中，彼愛煩惱，如傍注道，令樹潤澤。

　　　　　　　（D）第四相
以此為因，令隨惑業行一切種子識，於當來世正續生時，住於名色，如是苦樹長時安立。

　　　　　　B、能生當有
當知如是補特伽羅，欲令苦樹展轉滋茂。

　　　　　（2）簡白品

此中白品，如前應知。

　　三、「諦觀門一
」
【分二】

　　　（一）出觀諸諦【分二】
　　　　1、標所為
復次，世尊在昔為菩薩時，棄前所得諸世俗道及世諸師，處菩提座，為欲悲愍利他有情以為上首，自於諸諦起正觀察。

　　　　2、明逆觀【分二】
　　　　　（1）觀苦集【分二】
　　　　　　A、明道理【分三】
　　　　　　　（A）總標
爾時，為欲歷觀苦諦，由老死支苦諦所攝，故於緣起逆歷觀察。

　　　　　　　（B）別辨【分二】
　　　　　　　　a、舉觀老死【分二】
　　　　　　　　　（a）標列
當知此中：由三種相，於其老死如理觀察：一者、觀察細因緣故；二者、觀察麁因緣故；三者、觀察非不定故。

　　　　　　　　　（b）隨釋【分二】
　　　　　　　　　　Ⅰ、初二相【分二】
　　　　　　　　　　　（Ⅰ）釋細麁
感生因緣亦名為生，
即生自體亦名為生。前生是細，後生為麁。

　　　　　　　　　　　（Ⅱ）辨因緣
此中觀前細生有故而有老死，亦觀由後麁生緣故得有老死；當來老死細生為因，現法老死麁生為因。

　　　　　　　　　　Ⅱ、後一相
云何名為：非不決定？謂即除彼生處所攝二種生體，餘定無能與老死果。

　　　　　　　　b、例觀生等
如觀老死，生、有、取、愛，各由二種如理觀察，當知亦爾。

　　　　　　　（C）結觀苦、集二諦
如是名為：始從老死，次第逆觀苦、集二諦緣起道理。

　　　　　　B、出譬喻
應知此中：順集諦法
猶如燈炷，即此集諦如膏油等，苦諦類燈。諸非聰慧補特伽羅，譬於灌油并集炷者，如是苦燈燒然長世。

　　　　　（2）結觀滅、道二諦
當知白品，與此相違，謂「善方便觀滅、道諦」。

　　　（二）廣苦差別【分三】
　　　　1、總標
復有二種補特伽羅。

　　　　2、徵起
何等為二？

　　　　3、列釋【分二】
　　　　　（1）唯自苦燈相續喻
一、唯行自非（829b）利益行，謂但於己集炷、灌油，令一苦燈相續久
住。

　　　　　（2）自他大苦火聚喻
二、復有餘補特伽羅，兼行自、他無量大眾非利益行，為然自、他大苦火
聚。攝受聽聞邪法為先，聞、思、修慧所引邪行，譬如積集乾薪、乾草及乾牛糞，由是因緣，令苦火聚長時熾然，無有斷絕。

　　四、「諦觀門二」
【分二】

　　　（一）出觀四諦【分二】
　　　　1、辨【分三】
　　　　　（1）觀苦、集二諦【分二】
　　　　　　A、逆觀【分二】
　　　　　　　（A）觀緣起支【分二】
　　　　　　　　a、始觀老死乃至愛
復次，世尊在昔為菩薩時，處菩提座，依緣起門，逆次而入。

先緣後際，如理思惟老死苦諦，乃至其愛。

　　　　　　　　b、次觀受觸乃至識
如是觀察後際苦諦，及後際苦所有集諦，未為喜足。

遂復觀察後際集諦因緣所攝現在眾苦，謂遍逆觀「受、觸、六處、名色與識」。

　　　　　　　（B）觀未來苦、集
當知此中：觀未來苦是當苦諦〔生、老死〕，觀彼集因是當集諦〔愛、取、有〕。觀未來世苦之集諦，由誰而有？知由從先集〔無明、行〕所生起識為邊際〔受、觸、六處、名色、識〕現法苦有。

　　　　　　B、順觀【分二】
　　　　　　　（A）觀轉還
既知從先集所生起，不應復觀此〔受、觸、六處、名色、識〕云何有。
是故世尊昔菩薩時，為觀當來所有苦、集，觀現在苦，乃至作意相應心識而復轉還。

　　　　　　　（B）觀順上
又為漸次觀彼後際集諦依處，後際苦諦所依止處，當知即是後際集諦；故乃至識，復還順上。如是順逆，如理觀察緣起苦、集。

　　　　　（2）觀滅諦【分三】
　　　　　　A、標
從此無間，為觀滅諦，始從老死逆次第入，乃至無明。

　　　　　　B、徵
何以故？觀察如是現在苦諦，云何一切皆悉盡滅？

　　　　　　C、釋
謂不造作無明為緣新業行故。

　　　　　（3）觀道諦【分二】
　　　　　　A、標尋求
如是歷觀三聖諦已，次更尋求「此滅聖諦，何道何行而能證得？」

　　　　　　B、顯證得
由如前說，宿住隨念，憶昔為求諸漏永盡世間正見，如教授者令現在前。

作是思惟：「我今證得先舊正道，古昔諸仙同所遊履。」

　　　　2、結
如是但以世間作意歷觀四諦。

　　　（二）明二利行【分二】
　　　　1、自利行
又以正見，於諸諦中得入（829c）現觀，次第方便，證覺無上正等菩提；現見方便，獲得無漏有學、無學善淨智見。

為此義故，於三大劫阿僧企耶修行一切難行之行，今於此義皆已證得。

　　　　2、利他行
為利他故，哀愍世間諸人、天故，隨有堪能入聖法者，開四聖諦，令生等覺。

　　五、「攝聖教門」【分四】

　　　（一）標
復次，佛世尊教，三處所攝。

　　　（二）徵
何等為三？

　　　（三）列
一、善建立諸緣生法無作用故。二、彼為依利他行故。三、彼為依自利行故。

　　　（四）釋【分三】
　　　　1、善建立諸緣生法無作用故
此中善建立諸緣生法無作用故者：謂從後際苦，逆觀現法前際苦、集，名色緣識，識緣名色，譬如束蘆；展轉相依而得住立。於其中間，諸緣生法，皆非自作、亦非他作、非自他作、非無因生。如是施設，名善建立諸緣生法無作用故。

　　　　　※善建立
所以者何？無常諸行，前際無故，後際無故，中際雖有唯剎那故；作用動轉，約第一義都無所有，但依世俗暫假施教。如是施設，如實無倒，是故說此名善建立。

　　　　2、彼為依利他行
即依如是善建立性，依諸緣起，為他宣說聖諦法教，名彼為依利他行故。

　　　　3、彼為依自利行【分二】
　　　　　（1）標能趣證
即此為依，自能趣入聖諦現觀，法隨法行，又能證得現法涅槃，

當知是名用彼為依自利行故。

　　　　　（2）出其異名

又先積集智慧資糧諸弟子眾，成就猛利俱生慧故，名為聰慧；具教智故，名為明了；具證智故，名善調伏；不由他緣自覺法故，名無所畏；緣於涅槃如實覺故，名見甘露；盡、無生智
為所依止，證有餘依涅槃界故，名「身證得妙甘露界具足安住」。

　　六、「微智門」【分二】

　　　（一）簡外道【分二】

　　　　1、標未解脫
復次，有諸愚夫外道種類，雖能觀見四大種（830a）身麁無常性，由觀此身雖久住立，而有增、減，死時、生時有捨、取故，便於其身能厭、能離、能起勝解，以世間道離欲界欲，離色界欲，極至有頂。然彼於身，當知仍名未得解脫。

　　　　2、釋其所以
所以者何？由於彼彼所得定中，瑩磨
其識，執取為我，雜染而住。復於後時壽盡、業盡，還退生下，以於緣起不善巧故。

　　　（二）明諸聖【分二】

　　　　1、出觀察【分二】
　　　　　（1）初位攝【分二】
　　　　　　A、標觀未觀
諸聖弟子〔已見諦〕雖於緣起已得善巧，而但隨觀四大種身細無常性，未即觀察識無常性。

　　　　　　B、釋其所以
所以者何？四大種身經久時住，常相可得。剎那相似，相續隨轉，其無常性難可得故。識無常相麁顯可得，剎那剎那所緣易脫，其相轉變，無量品類有差別故。

　　　　　（2）後位攝【分三】
　　　　　　A、標識極細
雖即此識無常性相，無量品類麁顯易得；

然復說名「最極微細」，當知其性難可識故，難可入故。

　　　　　　B、釋境差別【分二】
　　　　　　　（A）出自境
所以者何？唯是慧眼所見境故。

　　　　　　　（B）勝餘境
四大種身，有增、有減
，有捨、有取，其無常性尚為非理肉眼境界，況其餘眼。

　　　　　　C、明能悟入
緣起善巧
諸聖弟子〔已見諦〕，復欲悟入最極微細識無常性，即於緣起如理思惟，由能分別墮「自相續」觸所生起諸受分位差別性故，便能悟入識無常性。

　　　　2、明解脫
彼既成就如是智見，漸次於受所依止身、所因諸觸，及餘一切名所攝行，皆能厭離，生於勝解，亦得解脫。得解脫故，安住畢竟，若有餘依、若無餘依二涅槃界。

　　七、「思量際門」【分三】

　　　（一）總標
復次，於緣起法善巧苾芻，由三種相，於其三際能正思量，正能盡苦。

　　　（二）別列【分二】
　　　　1、三相
云何三相？一、苦依
處；二、苦因緣；三、苦因緣依處。是名三相。

　　　　2、三際
云何三際？一者、中際；二、過去際；三、未來際。是（830b）名三際。

　　　（三）隨釋【分二】
　　　　1、由三相【分三】
　　　　　（1）苦依處【分二】
　　　　　　A、內身苦依
當知此中：「內身苦依」，是寒熱等，及病死等眾苦差別，現法生起之所依處。何以故？由有此故，於所依身彼得生故。

　　　　　　B、外攝受苦依
外父母等親屬朋黨「攝受苦依」，是供侍等，執持刀杖以為後邊，憂、愁、歎等眾苦差別之所依處。何以故？如前說故。

　　　　　（2）苦因緣
此二種依，用攝受「愛」以為其因，由似
集愛此依生起，名苦因緣。

　　　　　（3）苦因緣依處
又即此愛，依止「可樂妙色境界」以為依處，方乃得生，說彼名苦因緣依處。

　　　　2、於三際【分二】
　　　　　（1）能正思量【分二】
　　　　　　A、辨【分二】
　　　　　　　（A）舉於現在
又諸所有現在境界，貪、瞋、癡火熱惱為因，令生燋
渴，由是遂飲。譬如雜毒可樂
妙色所緣境界甘美之飲，不能棄捨，轉增渴愛，由渴愛故有當來依，當來依故便有眾苦。如是當知：由第一義名為趣死。

　　　　　　　（B）例於過去、未來
即由如是現在道理，應當了知去、來道理。

　　　　　　B、結
當知是名能正思量中、去、來際。

　　　　　（2）思量所依【分二】

　　　　　　A、標
又即依止四種言說，應知一切所依三量：

　　　　　　B、配
若見、若知二種言說，是依現量；若覺言說，是依比量；若聞言說，依至教量。

　　八、「觀察門」【分二】

　　　（一）出五相【分四】
　　　　1、標
復次，由五種相，正勤方便，觀察緣起，能盡眾苦，能作苦邊。

　　　　2、徵
何等為五？

　　　　3、列
一者、觀察諸緣生法生起因緣；二者、觀察彼滅
因緣；三者、如實了知能趣彼滅正行；四者、修行法隨法行；五者、於證離增上慢。

　　　　4、結
如是名為：善巧
觀察及果成滿。

　　　（二）別顯義【分二】
　　　　1、初四相【分二】
　　　　　（1）第一說【分二】
　　　　　　A、標
始從未來，依因緣苦，逆次乃至識緣名色，由四種相觀察通達，修習正行。

　　　　　　B、釋
謂由二相，觀察當來因有故果有；因無故果無；既觀察已，通達因無由修正行；既通達已，隨正修行法隨法行。

　　　　　（2）第二說【分二】
　　　　　　釋
又正觀察，於現（830c）法中無明為緣，福及非福、不動新業，因法有故，隨福、非福、不動業行果識等有；彼非有故，此亦非有；既觀察已，如前通達及正修行；正修行時，不造無明為緣新業，故業觸已速能變吐，於現法中證得如前現見聖道、道果涅槃。

　　　　　（3）法說、喻說【分二】
　　　　　　A、約法辨喻
彼於爾時，譬如陶師，舉煩惱火隨眠烝熱
，隨有識身熟烝熱瓮
，置極清涼涅槃岸上，令離一切煩惱烝熱。

　　　　　　B、法喻合明
又令如瓦有識身攝依得清涼。應知如前領受所有身邊際受，乃至廣說，未捨命來常處恒住，終不退失阿羅漢果，亦不能造無明緣行。

　　　　2、後一相【分二】
　　　　　（1）徵
云何於證離增上慢？

　　　　　（2）釋
謂彼爾時，成就能緣緣起妙善清淨智見，作是思惟：依勝義諦，無流轉者，無涅槃者，唯有彼彼法生故，令彼彼法生，彼彼法滅故，令彼彼法滅。
　　九、「上慢門」【分三】

　　　（一）標
復次，略有二種增上慢者：

　　　（二）列
一、於有學增上慢者；二、於無學增上慢者。

　　　（三）釋【分二】
　　　　1、辨增上慢者【分二】
　　　　　（1）出慢相【分二】
　　　　　　A、別辨【分二】
　　　　　　　（A）有學
若於有學增上慢者，彼告他言：「我已渡疑，永斷三結；我於所證有學解脫，已離猶豫，已拔毒箭，已能永斷薩迦耶見以為根本一切見趣。」

　　　　　　　（B）無學
若於無學增上慢者，彼告他言：「我無有上，所應作事、所應決擇，我皆已作。」

　　　　　　B、明依
如是二種，或依緣起，或依涅槃。

　　　　　（2）顯彼失【分三】
　　　　　　A、不悟聖說
又依聖說而起說時，謂說甚深出離世間空性相應緣性緣起順逆等事。於其所說，不能覺了，不隨悟入。

　　　　　　B、起惑猶豫【分三】
　　　　　　　（A）標
由此二種因及緣故，於如實覺發起狐疑，於「自相續」煩惱永斷、涅槃作證亦生猶豫。

　　　　　　　（B）徵
所以者何？

　　　　　　　（C）別辨二慢【分二】
　　　　　　　　a、有學增上慢
由於有學增上慢者，計我、我所常所（831a）隨逐，隨入作意，微細我慢間、無間轉，不能了達。又奢摩他任持相續，防麁煩惱令不雜亂。

由是因緣，彼於未得生已得想，於未防護生已護想，便告於他。

　　　　　　　　b、無學增上慢【分二】
　　　　　　　　　（a）標非
又於無學增上慢者，彼自謂言：「我已寂靜，我已涅槃，我已離愛，我已離取。」於此未斷微細現行諸增上慢，不能了達，於所未得生已得想，於未防護生已護想，便告於他。

又於無學增上慢者，當知決定先於有學起增上慢；無有實義諸有學者，於上無學起增上慢。

　　　　　　　　　（b）釋因
所以者何？非彼相續煩惱現行，如是纏心堅牢而住，由此因緣，於所未得生已得想，起增上慢，堅固執著，經多時住，或告於他。唯有失念，狹小暫時煩惱現行，尋復通達，速能遠離。

　　　　　　C、獲大衰損
又彼如是，或由先時於所未得起得增上慢故，或由今時於其所得生疑惑、猶豫壞其心故，便生憂慼，作是思惟：「若我所證無所有者，他之所證亦應無有。」如是便生謗聖邪見，受惡趣因，獲大衰損。

　　　　2、廣聖說甚深【分三】
　　　　　（1）徵
云何如前聖說甚深？

　　　　　（2）釋【分三】
　　　　　　A、出聖說
謂能開示甚深緣起、究竟涅槃，三相相應有為、無為體性差別。有為無常，無為常住；諸行皆苦，涅槃寂靜。一切有為，總唯是苦及唯苦因；一切無為，總唯眾苦及因永滅。

　　　　　　B、顯證得【分二】
　　　　　　　（A）有餘依
若諸苾芻於現法中得涅槃者，永斷後有眾苦因道，令當來世所有苦果究竟不轉。

　　　　　　　（B）無餘依
入無餘依般涅槃時，後苦不續；先因所引現在苦依，任運而滅，至苦邊際。

　　　　　　C、明甚深
此中都無先流轉者，亦無於今般涅槃者。

　　　　　（3）結
若能開示如是義言，當知名為如前所說聖（831b）說甚深。

　　十、「甚深門」【分二】
《中阿含經》（97）〈大因經〉
　　　（一）出緣起教【分三】
　　　　1、標
復次，緣起本性最極甚深，而有一能開示令淺，當知此由二因緣故：

　　　　2、列
一、由大師善開示故；二、即由此補特伽羅成就微細審悉聰敏博達智故。

　　　　3、指
若說、若聽，是諸句義，應知如前〈攝異門分〉。

　　　（二）辨緣起相【分五】
　　　　1、標
當知此中：諸緣起法，略由四相最極甚深。

　　　　2、徵
何等為四？

　　　　3、列
一、由微細因果難了知故；二、由無我難了知故；三、由離繫有情而有繫縛難了知故；四、由有繫有情而離繫縛難了知故。

　　　　4、釋【分四】
　　　　　（1）微細因果難可了知【分三】
　　　　　　A、徵
云何微細因果難可了知？

　　　　　　B、釋【分二】
　　　　　　　（A）總標
謂依觀察聖諦道理，始從老死，乃至識緣名色，所有有支，有緣體性。

　　　　　　　（B）別辨【分二】
　　　　　　　　a、初老死支有緣體性【分二】
　　　　　　　　　（a）徵
云何名為：有緣體性？

　　　　　　　　　（b）釋【分二】
　　　　　　　　　　Ⅰ、舉說生支【分三】
　　　　　　　　　　　（Ⅰ）第一解
謂於是中有〔支〕因緣生，未永斷故而有生〔支〕生；生〔支〕既生已，唯當希待後時老死〔支〕。當知此中：生之因緣，亦名為生；因緣所起，亦名為生。

　　　　　　　　　　　（Ⅱ）第二解【分二】
有前生〔愛、取、有支〕故而有後生〔生支〕，有後生故而有老死〔支〕。此中前生是後生因，亦老死緣，後生唯是老死之緣。

　　　　　　　　　　　（Ⅲ）結總說
如是一切，總攝為一，略說名為生緣老死，當知是名初老死支，有緣體性。

　　　　　　　　　　Ⅱ、例有支等【分二】
　　　　　　　　　　　（Ⅰ）例二同
如說生支，如是有支、取支安立，當知亦爾。

　　　　　　　　　　　（Ⅱ）廣取別
取差別者：謂無
差別；欲貪名「取」，取之差別，安立有四。

　　　　　　　　b、愛乃至識有緣體性【分二】
　　　　　　　　　（a）辨【分四】
　　　　　　　　　　Ⅰ、受緣愛【分二】
　　　　　　　　　　　（Ⅰ）總標
如是愛支，或「求欲門」發起諸業，或「求有門」發起諸業。此二業門所有諸愛，當知歸趣愛、非愛受。

　　　　　　　　　　　（Ⅱ）料簡【分二】
　　　　　　　　　　　　i、是愛緣
又即此愛，由
六處門所起無明觸所生受為緣故轉。

　　　　　　　　　　　　ii、非愛緣
復有餘受非此愛緣，謂明觸所生，及非明非無明觸所生。

　　　　　　　　　　Ⅱ、觸緣受【分二】
　　　　　　　　　　　（Ⅰ）標為緣
又即此受，當知一切皆用相似觸為其緣。

　　　　　　　　　　　（Ⅱ）廣二種
此復云何？謂明、無明相應，是「增語觸」
。與此相違，是「有對觸」。

　　　　　　　　　　Ⅲ、六處緣觸【分二】
　　　　　　　　　　　（Ⅰ）辨為緣【分二】
　　　　　　　　　　　　i、舉差別
又此明觸及無明（831c）觸所隨增語觸，如其所應，當知彼用聽聞正法或不正法，於所緣境，若正、若邪，聞、思、修智相應諸名以為其緣；非明非無明觸所攝有對觸，當知彼用若內、若外諸色為緣。如是總名「名色緣觸」。

　　　　　　　　　　　　ii、說六處
又即六處略為二分，謂名及色，與觸為緣。

　　　　　　　　　　　（Ⅱ）釋名色
當知此中：意處非色，與餘非色諸法相應，如是一分，說名為「名」。諸餘色處，總為一分，說名為「色」。

　　　　　　　　　　Ⅳ、識緣名色、名色緣識【分二】
　　　　　　　　　　　（Ⅰ）別辨其相【分二】
　　　　　　　　　　　　i、識緣名色
又此名色，於現法中，由續生識為緣牽引，及能執持令不散壞。

　　　　　　　　　　　　ii、名色緣識
又即此識續生已後，依名色住，或於同時或無間生依彼而轉，故於現法，此亦用彼名色為緣。

　　　　　　　　　　　（Ⅱ）總顯互緣
應知先業所引名色與識，展轉相依，展轉為緣。

　　　　　　　　　（b）結
如是當知：識緣名色以為後邊，所有有支隨老死相，如前所說，隨其所應，有緣體性。

　　　　　　C、結
如是名為：微細因果難可了知。難了知故，當知緣起名為甚深，最極甚深。

　　　　　（2）無我難可了知【分三】
　　　　　　A、微
云何無我難可了知？

　　　　　　B、釋【分二】
　　　　　　　（A）出假說【分二】
　　　　　　　　a、標
謂諸因果安立緣起，齊爾所事，遍於一切有情眾中，起無差別有情增語。

　　　　　　　　b、廣【分三】
　　　　　　　　　（a）施設種類
即此增語，應知是路，依此處所有言辭轉，施設各異有情眾別，謂鳥、魚、蛇、蠍、人、天等類。

　　　　　　　　　（b）施設名字
又立各異名字差別，謂鸚鵡、舍利、孔雀、鴻、雁、多聞、持國、增長、醜目、舍利子、極賢善、給孤獨、一切義成等名字差別。

　　　　　　　　　（c）施設言說
齊爾所事，於諸世俗言說士夫有言論轉。

　　　　　　　（B）釋勝義
謂諸所有受，若明觸所生、若無明觸所生、若非明非無明觸所生，如是一切與名色俱。

若諸名色無餘永滅，所有諸受無容得生。

　　　　　　C、結
當知是名：無我緣起難可了知。

　　　　　（3）離繫有情而有繫縛難了知性【分三】
　　　　　　A、徵
云何離繫有情而有繫縛難了知性（832a）？

　　　　　　B、釋【分二】
　　　　　　　（A）明邪見【分二】
　　　　　　　　a、舉外道【分二】
　　　　　　　　　（a）出彼施設【分三】
　　　　　　　　　　Ⅰ、總標
謂如外道，觸對無明觸所生受，由三門故，於其無我緣生諸行，分別有我，起見施設。

　　　　　　　　　　Ⅱ、徵起
云何三門？

　　　　　　　　　　Ⅲ、列釋【分三】
　　　　　　　　　　　（Ⅰ）妄計三受為明我所、受者性
一、於欲界未得離欲，於欲界繫三種受中，妄計一分為明我所，妄計一分為受者性，分別有我，起見施設。

　　　　　　　　　　　（Ⅱ）妄計樂受有能受者
二、於欲界已得離欲，第三靜慮未得離欲，唯於樂受計有所得，即妄計此為明我所，計此受外，別有實我是能受者；起見施設，謂即此我是有受法，即用彼受領納其受。

　　　　　　　　　　　（Ⅲ）妄計捨受分別有我
三、於第三靜慮已上，不苦不樂微細諸受，不能通達，分別有我，謂於諸受都非受者，起見施設。

　　　　　　　　　（b）斥其非理【分三】
　　　　　　　　　　Ⅰ、標
如是一切，由三種門所起我見，皆不應理。

　　　　　　　　　　Ⅱ、徵
所以者何？

　　　　　　　　　　Ⅲ、釋【分二】
　　　　　　　　　　　（Ⅰ）別難邪計【分三】
　　　　　　　　　　　　i、難第一計
以三種受皆無常故，其所計我應亦無常，是故彼見三受為我，不應道理。

　　　　　　　　　　　　ii、難第二計
又於第四靜慮已上，都無樂受，其中亦無能受樂者，計我於彼由樂受故名有受法，不應道理。

　　　　　　　　　　　　iii、難第三計
又於第四靜慮已上，無色定等，彼所計我應無覺受，彼由寂靜定所生受，發起我慢，謂我寂靜，此慢應無，然有此慢，是故此計亦不應理。

　　　　　　　　　　　（Ⅱ）結顯緣起
當知是中：若諸緣起非甚深者，彼應無有如是無智妄計失壞！

　　　　　　　　b、簡內法【分二】
　　　　　　　　　（a）觀法無我
內法多
聞諸聖弟子〔異生〕，觸對明觸所生受故，了知一切所起我見，皆不應理。

是故觀見諸法無我。

　　　　　　　　　（b）得諦善巧【分三】

　　　　　　　　　　Ⅰ、出解脫事
彼於世俗及勝義諦，皆得善巧。於如前說：「如來滅後，若有、若無、乃至非有非無」，皆不執著，於如是事，心得解脫。

　　　　　　　　　　Ⅱ、釋不記別
設有來問：如是為有？如其所應而不記別。如是為無、俱及俱非？皆如所應而不記別。如是彼由妙智為先而不記別。

　　　　　　　　　　Ⅲ、結斥他非
或有謂言：是（832b）無知者。當知此是極大無智、極大邪見！

　　　　　　　（B）明有縛【分二】
　　　　　　　　a、妄見施設【分二】
　　　　　　　　　（a）舉於現法
又彼如是見行外道，於現法中，依如前說三種妄見
，或施設我是其有色，或施設我是其無色，或施設我以為狹小，或施設我以為無量。

　　　　　　　　　（b）例於當來
如現法中，妄分別我是真可得，起見施設。如是當來，分別起見，為他施設，當知亦爾。

　　　　　　　　b、未斷隨眠
雖有多種妄分別我，然唯一類薩迦耶見隨眠所繫。

未斷彼故，雖由下劣諸世俗道漸離繫縛，乃至有頂，當知即彼猶名繫縛。

　　　　　　C、結
如是名為：以諸緣起善巧妙智，能隨悟入「離繫有情而有繫縛難了知性」。

　　　　　（4）有繫有情而離繫縛難了知性【分三】
　　　　　　A、徵
云何名為：有繫有情而離繫縛難了知性？

　　　　　　B、釋【分二】
　　　　　　　（A）舉諸聖【分二】
　　　　　　　　a、於現法
謂有多聞諸聖弟子〔異生〕，觸對明觸所生受故，於現法中不得實我，亦不施設。

　　　　　　　　b、於當來
身壞已後，亦不於彼七識住中，施設一切有情眾已，復於其下續生識處。

又復於彼生起識處。
彼於識住及於二處，以諸緣起聖諦道理如實觀時，成阿羅漢，或慧解脫，或俱解脫，具八解脫、靜慮、等至。

　　　　　　　（B）釋離繫【分三】
　　　　　　　　a、於生老死
彼於現法，雖可現見有生、老死，然名「從彼而得離繫」。

　　　　　　　　b、於領納受
雖復現見領納諸受，然名「於受而得離繫」。

　　　　　　　　c、於識名色
雖復現見有識、名色，然名「於彼而得離繫」。

　　　　　　C、結
如是名為：以諸緣起善巧妙智，如實了知「有繫有情而離繫縛難了知性」。

　　　　5、結
由此四相，應知緣起名為甚深，最極甚深。

　（貳）二諦等：別嗢拕南標

復次，嗢拕南曰：
〔一〕異、〔二〕世俗勝義；〔三〕法爾、〔四〕此作等；〔五〕大空與〔六〕分別；〔七〕自作為其後。

　　一、「異門」【分二】

　　　（一）標差別
於此正法毘奈耶中，雖復愚、智俱從前際（832c）至於中際，並由二種根本煩惱，集成如是有識之身，此身為緣，於外所有情、非情數名色所攝所緣境界，領納三受；然其智者，於彼一切前、中、後際，與彼愚者大有差別。

　　　（二）隨別釋【分二】
　　　　1、中際、後際差別【分二】
　　　　　（1）明二離繫【分二】
　　　　　　A、現惑離繫
當知此中，於其中際有差別者：謂由二種根本煩惱，集成如是有識之身，於現法中此二皆斷。

　　　　　　B、當苦離繫
斷此二故，於當來世無復有彼識所隨身，是即名為後際差別。

　　　　　（2）釋智愚性【分二】
　　　　　　A、智
問：何緣智者成智者性？答：於現法中，所有集諦，及於後際所有苦諦，皆離繫故。

　　　　　　B、愚
問：何緣愚者成愚者性？答：於斷彼二無力能故。

　　　　2、前際差別【分二】
　　　　　（1）約聖教辨
曾習聖教，名為智者，先已尋求智資糧攝諸梵行故。

於其聖教曾未修習，名為愚者，彼相違故。

　　　　　（2）結名差別
當知是名
智者、愚者前際差別。

　　二、「世俗勝義門」【分三】

　　　（一）標善巧
復次，於諸緣起，善巧多聞諸聖弟子〔異生〕，如實了知世俗、勝義二諦道理。

如實知故，於現法中有識身等所有諸法，了知無我，終不執彼為我、我所。

　　　（二）別釋相【分二】
　　　　1、於勝義
由於勝義得善巧故，無是邪執。於墮諸行相續自業所作有情，如實了知無有展轉所能作者，亦無不作有吉祥義，
了知是已，遂正勤修煩惱離繫。

　　　　2、於世俗
由於世俗得善巧故，遠離所有增益不實，損減實事。

　　　（三）明修習【分二】

　　　　1、所觀事【分三】
　　　　　（1）於苦諦
彼現法中，於有識身，先所造作，思所祈願，思所建立，由誓願故。

即以聞、思所成妙慧、緣起善巧為所依止，用奢摩他、毘鉢舍那修所成行，能隨悟入。

又於識、觸、受、想、思身，歷觀為苦。

　　　　　（2）於集諦
又於愛身差別觀時，當知即是觀察集諦。

　　　　　（3）於滅諦
彼於二諦有生滅智如實了知：由因集故，如其所集；由因滅（833a）故，如其所滅。謂由定地世間作意，修習如是作意因緣入諦現觀。

　　　　2、能觀智【分二】
　　　　　（1）辨異名【分三】
　　　　　　A、初業地攝
彼於先時，於世間集及世間滅，由聞、思慧說名善見，亦名善知。由修慧故，名善思惟。

　　　　　　B、有學地攝【分二】
　　　　　　　（A）約加行辨【分三】
　　　　　　　　a、善了、善達
今於聖諦入現觀時，名為善了，亦名善達。由盡所有、如所有故，隨其次第。

　　　　　　　　b、趣正法、近正法、證正法
彼於爾時由聞、思慧，名趣正法；由修慧故，名近正法；由諦通達，名證正法。

　　　　　　　　c、到源底、遍到源底
又由趣、由近正法故，名到源底；由證正法故，名遍到源底。

　　　　　　　（B）約自性辨【分四】
　　　　　　　　a、入世間出沒妙慧
又有學慧，名入世間出沒妙慧。

　　　　　　　　b、聖慧
此無漏故，聖相續中而可得故，名為聖慧。

　　　　　　　　c、出離慧
能盡、能出一切煩惱及諸苦故，名出離慧。

　　　　　　　　d、決擇慧
最極究竟能通達故，名決擇慧。

　　　　　　C、無學地攝
彼既成就如是妙慧，復作是思：我當進斷後諸所有一切煩惱，即於此事多修習故，於修道中出餘煩惱，盡一切苦。

　　　　　（2）結道諦
如是顯示，從初業地，乃至獲得阿羅漢果所有正道。

　　三、「法爾門」【分四】

　　　（一）出差別【分三】
　　　　1、標
復次，由二因緣，於諸緣起及緣生法，建立二分差別道理：

　　　　2、列
謂如所流轉故，及諸所流轉故。

　　　　3、釋
當知此中：有十二支差別流轉，彼復如其所應，稱理因果次第流轉。

　　　（二）釋異名【分五】

　　　　1、法性
又此稱理因果次第，無始時來，展轉安立，名為法性
。

　　　　2、法住法定法如性【分二】
　　　　　（1）標三世別
由現在世，名為法住；由過去世，名為法定；由未來世，名法如性。

　　　　　（2）隨釋後一
非無因性，故名如性非不如性。

　　　　3、實性諦性
如實因性，故名實性；如實果性，故名諦性。

　　　　4、真性無倒性
所知實性，故名真性；由如實智依處性故，名無倒
性、非顛倒性。

　　　　5、緣起順次第性
由彼一切緣起相應文字建立依處性故，名此緣起順次第性。

　　　（三）明善巧
又此二種善巧，多聞諸聖弟（833b）子〔異生〕，於三世中如實了知，遠離一切非理作意，於諸聖諦能入現觀，於諸外道諸見趣中能得離繫，如前趣等廣說應知。

　　　（四）顯方便【分二】
　　　　1、標
又彼緣起，無始時來，因果展轉流轉相續。如來於此流轉實性現等覺已，以微妙智，起正言詞，方便開示，非生、非作。

　　　　2、釋
當知此中：無始時來因果展轉，法住、法性；由彼相應名句文身，為令解了，隨順建立法住、法界種性依處。

　　四、「此作等門」【分二】

　　　（一）不應記別【分三】
　　　　1、標
復次，由二因緣，此作此受，餘作餘受，不應記別。

　　　　2、徵
云何為二？

　　　　3、列
一者、因果相屬一故，諸行相續前後異故。二者、所餘作者、受者不可得故。

　　　（二）許正記別
若於此論不受、不執，以中道行，如唯因果而正記別，亦無過失。

　　五、「大空門」【分三】

　　　（一）出無我【分三】
　　　　1、總標一切
復次，一切無我，無有差別，總名為空，謂補特伽羅無我，及法無我。

　　　　2、隨釋差別【分二】
　　　　　（1）補特伽羅無我
補特伽羅無我者：謂離一切緣生行外，別有實我不可得故。

　　　　　（2）法無我
法無我者：謂即一切緣生諸行性非實我，是無常故。

　　　　3、結名大空
如是二種，略攝為一，彼處說此名為大空。

　　　（二）斥妄見【分二】
　　　　1、初空所對治見【分二】
　　　　　（1）毀彼論
謂若有離世俗言說，妄見為依，起如是見，立如是論：「謂有別物異緣生法，或緣生法異彼屬彼。」此依妄見，非住梵行。

　　　　　（2）釋所以
何以故？由如是見依止初空所治見轉，非此見者應解脫故。

　　　　2、第二空所治見【分二】
　　　　　（1）毀彼論
或復即於名色所攝緣生法中，依如前說三種妄見
，起如是見，立如是論：「命即是身，乃至廣說。」如是亦非安住梵行。

　　　　　（2）釋所以
何以故？由如是見，依第二空所治見轉，非此見者應解脫故。

　　　（三）顯中道【分二】
　　　　1、總標簡
遠離如是二邪見邊，唯見因果，名中道行。

　　　　2、別釋相【分二】
　　　　　（1）於真實法
所知真（833c）如，名如實性；能知真如，名無倒性。

　　　　　（2）於假有法
於有諸行假施設有，謂是諸行，諸行屬彼；若依勝義有如是者，彼一切行若滅、若斷，云何可說此是諸行，或行屬彼！由於爾時，如是二種不可得故。

　　六、「分別門」【分三】

　　　（一）標列因緣
復次，由二因緣，當知施設所有緣起一切種相，謂總
標舉，或別分別，云何為二？一、如所有性故；二、盡所有性故。

　　　（二）隨釋差別【分二】
　　　　1、如所有性【分三】
　　　　　（1）徵
云何如所有性？

　　　　　（2）釋
謂無明等諸緣生法，漸次相稱因果體性；及有此因未斷故有彼果未斷，此未斷因生故彼未斷果生。

　　　　　（3）結
如是名為：如所有性。

　　　　2、盡所有性【分五】
　　　　　（1）徵
云何盡所有性？

　　　　　（2）標
謂無明等諸緣生行，一切種相。

　　　　　（3）結
如彼無明是前際無智，乃至廣說差別體相。

　　　　　（4）指
廣分別名，應知如前〈攝異門分〉。
建立分別，如前應知。

　　　　　（5）結
如是名為：盡所有性。

　　　（三）總結得名
即依如是如所有性、盡所有性，若總標舉，若別分別。先總標舉，說名為初；後即於此復廣開示，說名分別。

　　七、「自作門」【分二】

　　　（一）出不可記【分四】
　　　　1、標【分二】
　　　　　（1）舉自作
復次，由二因緣，「自作苦樂」不可施設，不可記別。

　　　　　（2）例他作等
如是「他作」、「俱作」、「俱非所作無因而生」，當知亦爾。

　　　　2、徵
云何為二？

　　　　3、列
一者、諸
行如前所說無作用故；
二者、有餘作者有情不可得故。

　　　　4、釋【分四】
　　　　　（1）非自作
此中諸行無作用故，此受、此領，自作苦樂，不應道理。

　　　　　（2）非他作
又彼有餘作者有情不可得故，餘受、餘領不應道理。

　　　　　（3）非俱作
受所渴愛，攝受他受，亦不應理。

　　　　　（4）非無因生
有諸緣故，諸受得生，故無因生亦不應理。

　　　（二）結依中道
是故遠離前之三種惡因論邊，後之一種無因論邊，覺了如前中道行教，勤修正行，能盡眾苦（834a）。

� 此即韓清淨著《瑜伽師地論科記披尋記彙編》，以下略稱《披尋記》。


� 參見：


〔1〕〈攝事分〉共有以下內容：


攝事分�
卷數（卷85～100）�
�
第一、行擇欇�
85～88�
�
第二、處擇攝�
89～92�
�
第三、緣起、食、諦、界擇攝�
緣起擇攝�
93～94�
�
�
食擇攝�
94�
�
�
諦擇攝�
95�
�
�
界擇攝�
96�
�
第四、菩提分法擇攝�
97～98�
�
第五、調伏事總擇攝�
99～100�
�
此科判參考林崇安所編的科判，內觀教育基金會出版，【內觀教育版】2003。


〔2〕《瑜伽論記》卷23（大正42，845b15～22）：


「第三、明緣起、食、諦、界擇，有四卷文，辨此四法而決擇之。就中，初、結前生後。二、舉頌；釋頌中，有二：初一總頌列其六門以明『緣起、食、諦』；後半總頌引其三門列明『界擇』。前六門者：一、立等；二、二諦等；三、觸為緣等；四、有滅等；此之四門解『緣起』。五、明『食等』；六、最後如理等，即明『四諦』。復以六頌別分別之。」


� 拕＝柁【宋】【元】【明】【宮】，（大正30，827d，n. 5）。


� 邏＝羅【宋】【元】【明】【宮】，（大正30，827d，n. 6）。


� 《大正藏》30，827c14原作「殘」，今依《高麗藏》15，1331a2改作「殊」。


� 參見《披尋記》冊4，頁2738：《瑜伽師地論》卷54（大正30，599b28～c1）：


「異熟流者，復有二種：一者、最初；二者、相續。謂業生異熟，及異熟所生─謂即從彼：業力所引異熟，後時轉者。」


� 依＝根【宋】【元】【明】，（大正30，827d，n. 7）。


� 【諸餘】一切，種種。


� 參見《披尋記》冊4，頁2738：《瑜伽師地論》卷9（大正30，321b5～8）：


「又五色根，若根所依大種，若根處所，若彼〔根處所〕能生大種，曰色，所餘曰名。由識執受，諸根墮相續法，方得流轉，故此二種依止於識，相續不斷。」


� 印順導師編，《雜阿含經論會編（中）》頁2：列「有餘差別：」於【別辨化生】下。


� 參見：


〔1〕《攝大乘論釋》卷2（大正31，327b29～c9）：


「如是已說阿賴耶識安立異門，安立此相云何可見？安立此相略有三種：一者、安立自相，二者、安立因相，三者、安立果相。此中安立阿賴耶識自相者：謂依一切雜染品法所有熏習為彼生因，由能攝持種子相應。此中安立阿賴耶識因相者：謂即如是一切種子阿賴耶識，於一切時與彼雜染品類諸法現前為因。此中安立阿賴耶識果相者：謂即依彼雜染品法無始時來所有熏習，阿賴耶識相續而生。」


〔2〕《瑜伽師地論》卷52（大正30，585b19～25）：


「問：如世尊言：『有過去行，於彼行中，我具多聞聖弟子眾〔異生〕無顧戀住。有未來行，於彼行中，我具多聞聖弟子眾〔異生〕無希望住。』此何密意？答：過去諸行，與果故有；未來諸行，攝因故有。所以者何？現在諸行三相所顯：一、是過去果性故，二、是未來因性故，三、自相相續不斷故。為顯此理，故佛世尊說如是言。」


� 諸＝語【知】，（大正30，828d，n. 1）。


� 《高麗藏》15，1332a22亦作「命」；印順導師編，《雜阿含經論會編（中）》頁4作「滅」。


� 《瑜伽師地論》卷93〈攝事分中契經事緣起食諦界擇攝第三之一〉（大正30，827c3～828c12）：


「略由三相，應知建立緣起差別：一、從前際、中際得生；二、從中際、後際得生；三、於中際生已隨轉，及趣清淨。…是名廣說由三種相，建立緣起：謂從前際、中際流轉，從其中際、後際流轉，復於中際流轉，清淨。」；


請參見：


《瑜伽師地論》卷9〈本地分中有尋有伺等三地之六〉（大正30，321a12～322a18）：


「…云何緣起體？若略說，由三種相建立緣起。謂從前際、中際生；從中際、後際生；中際生已若趣流轉，若趣清淨究竟。…如是已說由三種相建立緣起，謂從前際、中際生；從中際、後際生；又於中際若流轉、若清淨，是名緣起體性。」


� 參見：


〔1〕《瑜伽論記》卷23（大正42，845b22～24）：


「初、別頌中有其十門：一、立；二、苦聚；『重解諦觀』即為『第三、第四』；五、攝聖教；六、微智；七、思量際；八、觀察；九、上慢；十、甚深。」


〔2〕印順導師編，《雜阿含經論會編（中）》頁7為：「九相。」


� 參見：


〔1〕印順導師編，《雜阿含經論會編（中）》（464經）頁5～6。


〔2〕《雜阿含經》卷12（283經）（大正2，79a25～b22）；《相應部》〈因緣相應〉S. 12. 57. TaruNa.（幼樹）。


〔3〕《瑜伽論記》卷23（大正42，846c15～847a5）：


「第二、解『苦聚』。


〔1〕景師云：


『安立九相』者：釋家云：十二支中，際〔疑【除】之訛寫〕三煩惱〔無明、愛、取〕，餘九支，二業〔行、有〕為苦樹根，餘七〔識、名色、六處、觸、受、生、老死〕為樹體，三煩惱但為水潤。於中，〔A〕初明『現身造業，如小苦樹，如新種樹名小；〔B〕先世所造後有之業名為大樹，以種時久故』。〔a〕前中，先明『凡造』；〔b〕後明『聖除滅』中，◎先於有為法生滅起厭，◎『於斷、無欲及次滅界』已下，於無為起欲。


〔C〕『復更有一』已下，明『苦大樹』；『已生自體』者：得現報也。『諸先所有至為其所繫』者：諸先所造順後受業，種在識中隨逐名繫。『則〔疑【即】之訛寫〕彼自體至如大苦樹』者：欲似先業感現身同為一樹根及樹體，〔a〕若說未熟之業及現報身總為一樹，則別報別樹不相當也；〔b〕言彼先造業如直下根，現起愛等如傍注道，令樹潤澤者，惑業二種望未來根樹，是則相當。此中，白品如前應知者，聖人除斷如前所明。


〔2〕泰師云：


何等『九相』：一、現在愛味，二、過去顧戀，三、未來繫著，四、如是住已下，五、此聰慧已下，六、令如是後有已下，七、若有多聞已下，八、於斷無欲已下，九、損減彼業已下。」


� 參見：


〔1〕印順導師編，《雜阿含經論會編（中）》頁5。


〔2〕《雜阿含經》卷12（283經）（大正2，79a～b2）：


「若於結所繫法，隨生味著、顧念、心縛則愛生；愛緣取，取緣有，有緣生，生緣老病死、憂悲惱苦，如是如是純大苦聚集。


如人種樹，初小軟弱，愛護令安，壅以糞土，隨時溉灌，冷暖調適，以是因緣，然後彼樹得增長大。」


� 參見《披尋記》冊4，頁2741：《瑜伽師地論》卷54（大正30，595a22～26）：


「若諸異生補特伽羅，未得厭離、對治喜愛，由所潤識，能取、能滿當來內身，由此展轉能取、能滿，不能棄捨諸異生性。以於內身能取、能滿故，於流轉中相續決定；是名為住。」


� 參見：


〔1〕印順導師編，《雜阿含經論會編（中）》頁5。


〔2〕《雜阿含經》卷12（283經）（大正2，79b5～14）： 


「若於結所繫法，隨順無常觀，住生滅觀、無欲觀、滅觀、捨觀，不生顧念，心不縛著，則愛滅；愛滅則取滅，取滅則有滅，有滅則生滅，生滅則老病死、憂悲惱苦滅，如是如是純大苦聚滅。


猶如種樹，初小軟弱，不愛護，不令安隱，不壅糞土，不隨時溉灌，冷暖不適，不得增長。若復斷根、截枝，段段斬截，分分解析，風飄、日炙，以火焚燒，燒以成糞，或颺以疾風，或投之流水。」


� 參見：


〔1〕印順導師編，《雜阿含經論會編（中）》（465經）頁6～7。


〔2〕《雜阿含經》卷12（284經）（大正2，79b23～c26）；《相應部》〈因緣相應〉S. 12. 55-56. Mahārukkha.（大樹）。


� 參見：


〔1〕印順導師編，《雜阿含經論會編（中）》頁6。


〔2〕《雜阿含經》卷12（284經）（大正2，79b24～c1）： 


「若於所取法，隨生味著、顧念、心縛〔【心縛】原本作【縛心】，依宋本改〕，其心驅馳，追逐名色；名色緣六入處，六入處緣觸，觸緣受，受緣愛，愛緣取，取緣有，有緣生，生緣老病死、憂悲惱苦，如是如是純大苦聚集。


譬大樹，根幹、枝條、柯葉、華果，下根深固，壅以糞土，溉灌以水，彼樹堅固，永世不朽。」


� 受＝愛【聖】，（大正30，828d，n. 2）。


� 茂＝茷【聖】，（大正30，829d，n. 1）。【�EQ \* jc0 \* "Font:新細明體" \* hps10 \o(\s\up 9(ㄩˋ),鬱)�茂】茂盛。漢，張衡《歸田賦》：「原隰鬱茂，百草滋榮。」《百喻經‧比種田喻》：「昔有野人，來至田里，見好麥苗，生長鬱茂。」明，蔣一葵《長安客話‧延祥觀柏》：「明年柏葉復生，鬱茂如故。」《漢語大辭典》卷3, p.1137。


� 參見：


〔1〕印順導師編，《雜阿含經論會編（中）》頁6。


〔2〕《雜阿含經》卷12（284經）（大正2，79c6～16）：


「若於所取法，隨順無常觀，住生滅觀、無欲觀、滅觀、厭觀，心不顧念，無所縛著，識則不驅馳追逐名色，則名色滅；名色滅則六入處滅，六入處滅則觸滅，觸滅則受滅，受滅則愛滅，愛滅則取滅，取滅則有滅，有滅則生滅，生滅則老病死、憂悲惱苦滅，如是如是則純大苦聚滅。


猶如種樹，不隨時愛護，令其安隱，不壅糞土，不隨時溉灌，冷暖不適，不得增長。若復斷根、截枝，段段斬截，分分解析，風飄、日炙，以火焚燒，燒以成糞，或颺以疾風，或投之流水。」


�《瑜伽論記》卷23（大正42，845b22～24）：


「初、別頌中有其十門：一、立；二、苦聚；『重解諦觀』即為『第三、第四』；五、攝聖教；六、微智；七、思量際；八、觀察；九、上慢；十、甚深。」


� 《瑜伽論記》卷23（大正42，847a5～7）：


「自下，諦觀二番解釋，即為二門：前番似約七十七智解，後番似約四十四智。」


� 參見：


〔1-1〕印順導師編，《雜阿含經論會編（中）》（466經）頁8～9。


〔1-2〕《雜阿含經》卷12（285經）（大正2，79c26～80b8）；《相應部》〈因緣相應〉S. 12. 10. Gotama（大釋迦牟尼瞿曇），《相應部》〈因緣相應〉S. 12. 53-54. Saññojana.（結）。


〔2-1〕印順導師編，《雜阿含經論會編（中）》（467經）頁9～10。


〔2-2〕《雜阿含經》卷12（286經）（大正2，80b8～23）；《相應部》〈因緣相應〉S. 12. 52. Upādāna.（取）。


〔3〕《瑜伽論記》卷23（大正42，847a7～23）：


「前番長數是第三門：言『當知此中：乃至非不定故』者：一、觀細因，二、觀麁因，此二推因觀；三、觀非不定故，此審因觀也。『感生因緣亦名為生』者：愛、取、有能生名生也。『則生自體亦名故為生』者：即生支也。『前生是細』者：業煩惱故。『後生為麁』者：報果麁也。『當來老死細生為因，現法老死麁生為因』者：此一相別之。『云何名為非不決定至餘定無能與老死果』者：此觀老死因也。次例況之；『如觀老死，當知亦爾』者：略類生等四支。『從生至愛，各有麁細二種因，如是名為至緣起道理』者：小論唯觀於集；今亦觀苦。『應知此中：順集諦法猶如燈炷』者：業是順集，愛是正集，『則此集諦如膏油等』：愛也。『苦諦類燈』者：取光焰燈從油炷生，類於苦諦從業惑生。『一、唯行自非利益行等』者：直是愚人非外道也。『二、復有』下：是其外道自作、教他燃大苦火。」


� 參見《披尋記》冊4，頁2743：《瑜伽師地論》卷10（大正30，328a1～2）：


「依自種子，果生說故，謂識乃至受支，是生種子故，義說為生。」


� 參見《披尋記》冊4，頁2743：《瑜伽師地論》卷65（大正30，661b21～c23）：


「復次，由五相故，建立有漏諸法差別。何等為五？謂由事故、隨眠故、相應故、所緣故、生起故。云何有漏法事？謂清淨內色，及彼相依不相依外色，若諸染污心心所，若善、無記心心所等。此有漏事，隨其所應由餘四相說名有漏。謂隨眠故、相應故、所緣故、生起故。若於清淨諸色，及於如前所說一切心心所中，煩惱種子未害未斷，說名隨眠。亦名麤重。若彼乃至未無餘斷，當知一切由隨眠故，說名有漏。若諸染污心心所，由相應故，說名有漏。若諸有事，若現量所行，若有漏所生，增上所起，如是一切漏所緣，故名為有漏。此中現在，名為有事；過去、未來，名非有事。若依清淨色識所行，名現量所行。若餘所行，當知名非現量所行。若內諸處增上生起一切外處，名有漏所生增上所起。唯彼所緣，當知有漏。所以者何？若緣去、來，起諸煩惱；過去、未來，非有事故，不由所緣，說名有漏。若現在事，非現量所行，如清淨色，及一切染污善、無記心心所，彼亦非煩惱所緣故，說名有漏。但由自分別所起相，起諸煩惱，非彼諸法為此分明所行境故。由生起故成有漏者：謂諸隨眠未永斷故，順煩惱境現在前故，於彼現起不如理作意故。由此因緣，諸所有法正生，已生或復當生，如是一切，由生起故，說名有漏。又從一切不善煩惱諸異熟果，及異熟果增上所引外事生起，如是一切，亦生起故，說名有漏。又由無記色、無色繫一切煩惱，於彼續生；彼所續生，亦生起故，說名有漏。如是名為由五相故，建立有漏諸法差別：謂由事故、隨眠故、相應故、所緣故、生起故。」


� 久＝人【宋】【元】【宮】，（大正30，829d，n. 2）。


� 火＝大【知】，（大正30，829d，n. 3）。


�《瑜伽論記》卷23（大正42，845b22～24）：


「初、別頌中有其十門：一、立；二、苦聚；『重解諦觀』即為『第三、第四』；五、攝聖教；六、微智；七、思量際；八、觀察；九、上慢；十、甚深。」


� 參見：


〔1〕印順導師編，《雜阿含經論會編（中）》（468經）頁11～12。


〔2〕《雜阿含經》卷12（287經）（大正2，80b24～81a8）；《相應部》〈因緣相應〉S. 12. 65. Nagara.（城邑）、《增一阿含》〈三十八品〉（4經）─大正〔No. 125（38.4）〕、支謙譯《貝多樹下思惟十二因緣經》、玄奘譯《緣起聖道經》、法賢譯《佛說舊城喻經》。


〔3〕《瑜伽論記》卷23（大正42，847a23～c22）：


「後番重釋諦觀，則當『四十四智』，長數是第四門。


〔1〕景師解云：


言：『先緣後際至乃至其愛』者：未來生與老死，總名苦諦；愛、取、有是集。言：『如是觀察乃至名色與識』者：觀未來集謂愛、取、有；愛、取、有三復依現在五支眾苦。此中文勢，但作三節麁逆觀之；不同小論細觀十支，一一支中作四諦觀。問下結之：言：『當知此中：觀未來苦是當苦諦』者：即未來二支。『觀彼集因是當集諦』者：即觀愛、取、有。『觀未來世苦之集諦，由誰而有』者：推愛、取、有由誰而有？『知由從先業所生起識為邊際，現法苦有』者：觀受至識為後邊〔受、觸、六處、名色、識〕，是前際集〔無明、行〕之所生；愛、取、有三依之而有。『既知從先集所生起，不應復觀此云何有？』者：此釋逆觀至識，不觀過去行無明等所以；由前已推愛等三支，知由先集所生苦有；先集即是過去行與無明故，今不應復觀『識等五支云何而有？』是故逆觀但至於識。若依止〔疑【此】訛寫〕文，明識與名色展轉相緣，餘支不爾；先有展轉相緣，是故逆觀齊識而上〔上＝止【甲】〕。小論復云：『觀有即已觀行；觀愛、取時即已觀無明，故不須觀。『是故世尊』已下：引說證成。『又為漸次觀彼後際集諦依處』者：即觀識等五也。『後際苦諦所依止處，當知即是後際集諦』者：觀後際苦〔生、老死〕所依處，則是愛等〔愛、取、有〕故。『乃至識，後〔疑【復】訛寫〕還順上』者：觀受至識，是後際集之所依處；復還順上，觀愛、取、有三，是後際苦所依處；故不『過識而觀行等〔行、無明〕』。『如是順逆』已下：順觀滅諦。『始從老死逆入，終至無明。何以故？』下：釋道入意。『由觀現在云何得滅？』謂不造作無明發起新行，故現在苦識等〔受、觸、六處、名色、識〕即滅。『如是歷觀三聖諦』下：次觀道諦；尋求此滅，何道能證？『由如前說，宿住隨念乃至令現在前』者：依宿住念，憶已〔疑【己】訛寫〕昔時為求盡漏；我今先以世間正見，如聖教修，必當證得古昔諸�EQ \* jc0 \* "Font:標楷體" \* hps10 \o(\s\up 9(ㄒㄧㄢ),僊)�所遊之道。如是但以世間作意歷觀四諦，次入現觀受無學道。


〔2〕達師云：


當知此中已下，釋通伏難，難意：『何故菩薩至識支，不通至行支乃〔乃＝及【甲】〕無明支耶？』通中，有二復次：〔A〕初復次：意『菩薩初修行時，先觀老病等苦；其次推尋其集因，即云：從過去有、取、愛而生，此三復從何而生？後觀從過去受乃至識支而生，曾所串習故，但至識支而還上也。〔B〕第二復次：『又為漸次』已下：先觀後際苦諦；其次推尋其因，即是中際中有、取、愛，後際苦家集諦；其集諦復從何而生？復從現在五果而生。此中，已觀苦諦及其因，復已觀集諦并其因；因果義周遍故，更不觀行支及無明支；前本地及小乘說同〔1〕景師引。『如是順逆』已下：明滅、道，觀十二支。問：何故前苦、集觀中，唯至識支；此滅、道觀中，并觀十二支耶？答：〔a〕前明起作分唯觀十支，此明寂滅分通觀十一〔疑【二】訛寫〕支；欲滅生死煩惱業報故，其中無明、行最是生死本故，寂滅分中通觀十二支也。〔b〕又起作分中逆觀十二〔【二】疑衍字〕支，寂滅分中順觀十二支；由無明滅故行滅，乃至生滅故老死滅，故云：『順逆觀』也。此中，有二：初、約有漏正見以明四諦觀；二、『又以正見』已下：約無漏正見以明四諦觀。『為此義故』已下：凡釋《經》中句義也。」


� 參見《披尋記》冊4，頁2745：《瑜伽師地論》卷91（大正30，820a22～27）：


「又彼復欲求上漏盡，方便發起宿住念智，憶念先世從諸如來正等覺所，於漏盡道積習聞思，由是發起長時積集世間正見令現在前。然此正見如教授者，以此為依，能令菩薩安處一坐，乃至證得究竟漏盡，如是名為廣大善修正見現前。」


� 參見：


〔1〕印順導師編，《雜阿含經論會編（中）》（469經）頁13～15。


〔2〕《雜阿含經》卷12（288經）（大正2，81a8～c4）；《相應部》〈因緣相應〉S. 12. 67. NaLakalāpiya.（蘆束）。


《瑜伽論記》卷23（大正42，847c22～27）：


「第五、解『攝聖教』。初開三章門，次別釋之。第三、『又先積集』已下：凡釋《經》中諸句。言『從後際苦至識緣名色等』者：前之七支〔無明、行、識、名色、六處、觸、受〕是前際苦、集；識與名色展轉相依，譬如束蘆。言：『約第一義都無所有』者：『據理遍計所執實有作用，畢竟無所有』也。」


� 參見：


〔1〕印順導師編，《雜阿含經論會編（中）》頁15。


〔2〕《雜阿含經》卷12（288經）（大正2，81b10～29）：


「世尊聲聞中，智慧、明達、善調、無畏，見甘露法，以甘露法具足身作證者，謂尊者摩訶拘絺羅，乃有如是甚深義辯，種種難問，皆悉能答！…於世尊聲聞中，智慧、明達、善調、無畏，見甘露法，以甘露法具足身作證者，謂尊者舍利弗，能作如是種種甚深正智之問！」


� 參見：


〔1〕《瑜伽師地論》卷69（大正30，681a26～b1）：


「盡、無生智，當知唯於漏盡中生。若不分別盡及無生，謂我已得諸漏永盡，我未來苦不復當生者，唯是無漏，唯出世間。若作如是分別者，唯是無漏，世出世間世俗智攝，是未曾得、是阿羅漢相續中生。」


〔2〕《瑜伽論記》卷19（大正42，737a11～15）：


「備云：『盡、無生智有三種：一、緣俗諦。二、緣四諦安立諦。三、緣真如非安立諦，皆名究竟現觀。


亦可緣俗諦者屬信，緣四諦者屬究竟，緣真如屬諦現觀。』」


� 參見：


〔1〕印順導師編，《雜阿含經論會編（中）》（470經）頁16～17；（471經）頁17～18。


〔2〕《雜阿含經》卷12（289經）（大正2，81c4～29）；《相應部》〈因緣相應〉S. 12. 61. Assutavā.（無聞）。


《雜阿含經》卷12（290經）（大正2，82a1～27）；《相應部》〈因緣相應〉S. 12. 62. Assutavā.（無聞）。


〔3〕《瑜伽論記》卷23（大正42，847c27～848a11）：


「第六、解『微智』。謂對外道解展轉、聖弟子能知微細，名為微劣〔劣＝智【甲】〕。外道觀身雖久住立，而有死生、有捨取故，知是無常性厭離欲；不知念念微細生滅，執定起我，乃至離無所有處欲而猶有我見隨逐，仍名未得解脫，以於緣生不善巧故；諸聖弟子已於緣起得善巧故，但觀四大細無常性，未則觀識是無常性。下釋『先觀四大色身』所以：以四大身經久時住，如大山等，念念無常難可得知；是故先觀識無常相麁顯可知，剎那易脫故。識無常性雖復麁顯，然復說名最極微細，其性難識，唯慧眼見故；諸聖弟子復欲悟入識無常性，先觀五受〔苦、樂、憂、喜、捨〕前、後位分，次便悟入識無常性。」


� 參見：


〔1〕印順導師編，《雜阿含經論會編（中）》頁16～17。


〔2〕《雜阿含經》卷12（289經）（大正2，81c5～17）：


「愚癡無聞凡夫，於四大身厭患、離欲、背捨，而非識。所以者何？見四大身有增、有減，有取、有捨，而於心、意、識，愚癡無聞凡夫，不能生厭、離欲、解脫。所以者何？彼長夜於此保惜繫我，若得、若取，言是我、我所、相在。是故，愚癡無聞凡夫，不能於彼生厭、離欲、背捨。愚癡無聞凡夫，寧於四大身繫我、我所，不可於識繫我、我所。所以者何？四大色身，或見十年住，二十、三十，乃至百年，若善消息，或復小過。彼心、意、識，日夜、時剋，須臾轉變，異生異滅。猶如獼猴遊林樹間，須臾處處，攀捉枝條，放一取一。彼心、意、識亦復如是，異生異滅。」


� 【瑩磨】謂磨治使光潔。三國，吳，康僧會《〈安般守意經〉序》：「若得良師戔刮瑩磨，薄塵微曀，蕩使無餘。」晉，葛洪《抱樸子‧辭義》：「或曰：乾坤方圓，非規矩之功；三辰摛景，非瑩磨之力。」《漢語大辭典》卷4, p.627。


� 參見：


〔1〕印順導師編，《雜阿含經論會編（中）》頁17。


〔2〕《雜阿含經》卷12（289經）（大正2，81 c17～28）：


「多聞聖弟子，於諸緣起善思惟觀察，所謂樂觸緣生樂受，樂受覺時如實知樂受覺；彼樂觸滅，樂觸因緣生受亦滅、止、清涼、息沒。如樂受，苦觸……。喜觸……。憂觸……。捨觸因緣生捨受，捨受覺時如實知捨受覺；彼捨觸滅，彼捨觸因緣生捨受亦滅、止、清涼、息沒。彼如是思惟：此受，觸生、觸集、觸轉，彼彼觸集故，彼彼受樂；彼彼觸集滅，彼彼受樂亦滅、止、清涼、息沒。如是多聞聖弟子，於色生厭，於受、想、行、識生厭，厭故不樂，不樂故解脫，解脫知見：我生已盡、梵行已立、所作已作、自知不受後有。」


� 減＝滅【聖】，（大正30，830d，n. 1）。


� 印順導師編，《雜阿含經論會編（中）》頁19，斷句為：「況其餘眼緣起善巧！」


另參見：


〔1〕印順導師編，《雜阿含經論會編（中）》頁21：「於緣起法善巧苾芻。」


〔2〕印順導師編，《雜阿含經論會編（中）》頁33：「於諸緣起，善巧多聞諸聖弟子。」


� 參見：


〔1〕印順導師編，《雜阿含經論會編（中）》（472經）頁19～21。


〔2〕《雜阿含經》卷12（291經）（大正2，82a27～c18）；《相應部》〈因緣相應〉S. 12. 66. Sammasa.（觸）。


〔3〕《瑜伽論記》卷23（大正42，847c27～848a11）：


「第七、解『思量際』。於中，先列二種三名：一者、三相，二者、三際；復次第解。


〔1〕景師云：


內身苦依，是寒熱等眾苦依處；外為父母親屬朋友等所攝受苦依處，是供侍執刀杖等防衛等苦。何以故？『如前說故』者：如前內身苦依中；何以故？由有此故，於所依身彼得生故；如此等文，應此中說。『二種依，用攝受愛以為其因』者：此釋第二苦因緣也。『又即此愛，依妙色境以為依處等』者：即是第三也。『名為趣死』者：趣於生死，此中際也。『若見、若知二種言說，是依現量』者：眼識現見名現量；五識同時意識，在定意識，鼻、舌、身識取境，名知現量。由此現量見、知境界後起言說，乃至說時還說共相比量境界。『若覺言說，是依比量』者：意地搆畫起於言說，名依比量。『若聞言說，依至教量』者：道理耳識聞聲亦是現量，為差別故，名依至教量也。


〔2〕泰師云：『彼經中文多故，但舉後文，供侍父母等執持刀杖防衛之苦以為後邊之文。』


〔3〕達師云：


言『彼得生』者：苦得生也。言『攝受依』者：此父母攝我身，故云攝受苦依；然我所有愁歎等所依處，即父母等也。言『此二種依』者：一、自身，二、父母等，非起愛之所依處。言『似集愛』者：愛是似集，業是正集也。又『諸所有』已下：解三際門。言『由第一義名為趣死』者：此愛是最第一趣死之本，故云第一義。又『即依止』已下：凡明《經》中諸句義也。」


� 參見：


〔1〕印順導師著，《說一切有部為主的論書與論師之研究》頁467：


「『依』，應為upAdAna，正譯為取。古人每譯為受，如稱五取蘊為五受陰。《三法度論》的『受施設』，就是『依說』。依，梵語為upAdhi（億波提）；音與義，都與取相近。」


〔2〕印順導師著，《唯識學探源》頁13：


「《雜阿含》〈291經〉，敘述了愛、億波提，眾生所有種種眾苦的次第三支。億波提是取，取所繫著的所依名色自體，正與有的意義相合。」


� 似＝以【宋】【元】【明】【宮】，（大正30，830d，n. 2）。


� 燋〔ㄐㄧㄠ〕通「焦」。煩憂。《列子‧楊朱》：「名乃苦其身，燋其心。」《漢語大辭典》卷7, p.257。


� 樂＝藥【明】，（大正30，830d，n. 3）。


� 參見：


〔1〕印順導師編，《雜阿含經論會編（中）》（472經）頁21。


〔2〕《雜阿含經》卷12（291經）（大正2，82 c14～16）：


「於此法如是見、如是聞、如是覺、如是知；於過去、未來，亦如此道如是觀察。」


� 參見《披尋記》冊4，頁2748：《瑜伽師地論》卷2（大正30，289b13～21）：


「云何四種言說？謂依見、聞、覺、知，所有言說。依見言說者：謂依眼故、現見外色，由此因緣，為他宣說，是名依見言說。依聞言說者：謂從他聞，由此因緣，為他宣說，是名依聞言說。依覺言說者：謂不見不聞，但自思惟稱量觀察，由此因緣，為他宣說，是名依覺言說。依知言說者：謂各別於內，所受、所證、所觸、所得，由此因緣，為他宣說，是名依知言說。」


� 參見：


〔1〕印順導師編，《雜阿含經論會編（中）》（473經）頁22～24。


〔2〕《雜阿含經》卷12（292經）（大正2，82c17～83c1）；《相應部》〈因緣相應〉S. 12. 51. ParivīmaMsana.（思量）。


〔3〕《瑜伽論記》卷23（大正42，848b7～26）：


「第八、解脫〔【脫】疑衍字〕『觀察緣起』。由五種相：一、生起者即觀生起分，二、觀滅者觀滅分，三者、了知趣滅之行，四者、如法行，五者、於證離增上慢。自下釋中，合解前四，別解第五。解前四中，有二復次：〔A〕言『始從未來至修習正行』者：此初總釋，下別解釋。謂『由二相，觀察當來因有故果有』者：此解初相。『因無故果無』者：解第二相。『既觀察已，通達因無由修正行』者：解第三相。『既通達已，隨正修行法隨法行』者：解第四相。〔B〕第二復次解云：『又正觀察於現法中乃至果識等有』者：解第一相。『彼非有故，此亦非有』者：解第二相。『既觀察已，如前通達及正修行』者：解第三相。『正修行時，不造無明』已下：解第四相。法說、喻說，有二種喻文相，約法辨喻，法、喻合明。如有一甕，先被蓋〔蓋＝烝【甲】〕熱，置涼處；此行者身，先被煩惱所蓋〔蓋＝烝【甲】〕熱，後離煩惱得清涼地，所謂涅槃。『常處恒住』者：六恒住也。『云何於證離增上慢』下：方解第五。於勝義諦中，無流轉人及無得涅槃人，唯有因生果生〔因〕滅果滅。」


� 滅＝減【知】，（大正30，830d，n. 4）。


� 參見：


〔1〕印順法師著，《雜阿含經論會編（中）》頁24：「註解～8.005：『巧』，原作『起』，今改。」


〔2〕但《大正藏》30，830b24及《高麗藏》15，1335a2均為「起」。


� 【烝〔ㄓㄥ〕熱】悶熱。《詩‧鄘風‧君子偕老》：「蒙彼縐絺，是紲袢也。」唐，孔穎達，疏：「縐絺是當暑紲去袢延烝熱之服也。」《漢語大辭典》卷7, p.78。


� 瓮〔ㄨㄥˋ〕同「甕」：小口大腹的陶製汲水罐。《易‧井》：「井谷射鮒，甕敝漏。」陸德明釋文，引鄭玄曰：「甕，停水器也。」《後漢書‧列女傳‧鮑宣妻》：「拜姑禮畢，提甕出汲。」宋，陸游《雜書幽居事》詩：「抱瓮窮園叟，還山老布衣。」魯迅《集外集拾遺補編‧〈別諸弟〉詩之二》：「悵然回憶家鄉樂，抱瓮何時共養花？」《漢語大辭典》卷5, p.297。


� 參見：


〔1〕印順導師編，《雜阿含經論會編（中）》（474經）頁25～26。


〔2〕《雜阿含經》卷12（293經）（大正2，83c1～22）。


〔3〕《瑜伽論記》卷23（大正42，848b26～c11）：


「第九、解『上慢』。初標列二慢，次別釋之；後總料簡，『如是二種』已下是也：


〔1〕景師云：


言『又依聖說而起說時，乃至於如實覺發起狐疑』者：於具所說空性緣起，不能覺了、不隨悟入為二因緣；『因緣』語通如說，從聞他音及正思惟，由此二因，正見得生，此中亦爾。『又於無學增上慢者，當知決定先於有學起增上慢，乃至速能遠離』者：不同小論；彼學人於上無學亦起麁增上慢。言『三相相應有為、無為體性差別』者：此生、住、滅異有為三相；無生、無滅及無住異，是無為三相。


〔2〕達師云：


言『如是二種』者：一、於學上起慢，二、於無學上起慢。言『依緣起』者：我已通達緣起法也。言『或依涅槃』者：我已證得涅槃果也。言『由此二種因』者：即前二〔〔二〕－【甲】〕二慢。言『及緣』者：還是前二慢。」


� 參見：


〔1〕《雜阿含經論會編（上）》頁b14～b16）：


「論文的抉擇經義，有的（或有攝頌，或沒有攝頌）長篇論義，沒有《雜阿含經》文可以比對。但經審細的探究，這不是現存的《雜阿含經》有所遺落，而是這些論義，是抉擇其他的阿含經義，主要是《中阿含經》（說一切有部誦本）。…抉擇《雜阿含經》的論義，而包含了《雜含》以外的經義，這是值得重視的…現在，把『修多羅相應』以外的論義，所依據的經典，列舉如下。…《論》卷93：【甚深】：《中阿含經》卷24（第97經）〈大因經〉（大正1，578b7～582b6）；《長部》15. Mahā-nidāna suttanta.，[No. 1（13）, Nos. 14, 52]』。」


〔2〕印順導師編，《雜阿含經論會編（中）》頁27～31；《論》義依《長阿含經》卷10（第13經）〈大緣方便經〉（大正1，60a28～62b27）；《長部》15. Mahā-nidāna suttanta.，[No. 14. Cf. No. 26（97） No. 52]。《中阿含經》卷24（第97經）〈大因經〉（大正1，578b7～582b6）；《長部》15. Mahā-nidāna suttanta.，[No. 1（13）, Nos. 14, 52]』」。


〔3〕《瑜伽論記》卷23（大正42，848c11～849c15）：


「第十、解『甚深門』。


若依景師取文分齊，前一問答，辨甚深門，謂從『云何如前聖說甚深』已下是也；『復次，緣起本性』已下：重解甚深。餘師多判屬前文，屬第九門；『緣起本性』已下：乃是第十門，今從多判。


文中，先略後廣；廣中，初標列四相，次釋，後結。釋中即有四段：


〔一〕解初相中：


〔A〕『謂依觀察聖諦道理至有緣體性』者：如觀四諦，先苦後集；類觀緣起，始從老死逆觀至識，識緣名色，十支體性。言『謂於是中有因緣生，未斷故而有生生』者：一解：有支名有因緣生，未永斷故而有未來生支得生；二解：愛、取、有三能生生支，總名前生；未來生支名為後生。『如說生支，如是有支、取支安立等』者：類釋有支、取支，前支為因，後支為果。『無差別；欲貪名取等』者：貪體無四，隨境分四故也。


〔B〕『如是愛支』已下：解愛支。〔a〕『或求欲門發業，乃至當知歸趣非愛』者：一體〔〔一體〕－【甲】〕為求外五欲故發業，求內有根故發業；舉愛意取同時無明發業，亦可說潤名發。如『此二業所有諸愛，當知歸趣愛、非愛受』：謂因於三受而起於愛故曰〔〔曰〕－【甲】〕也。景師等作如是釋也。〔b〕更有一解：『或求欲門』者：欲界也。『有門』者：色、無色也。『又即此愛，由六處門所起無明觸所生愛〔愛＝受【甲】〕為緣故轉』者：明受有三：一、依無明觸所生受，此受為緣生愛；若是〔二〕明觸、〔三〕非明無明觸所生之受，不能生愛。『又則此受，皆用相似觸為其緣』者：謂苦觸生苦受等，有漏觸生有漏受等。


〔C〕『此復云何至有對觸』者：〔a〕景師云：明觸唯在意地，因此能增言說名增語；可知無明觸及處中觸皆通六識；而從多分故，言無明觸是增語處中觸，名有對；理實『處中觸在意地』者，亦名增語；無明觸在五識者，亦名有對。〔b〕達述三藏云：〔Ⅰ〕此無明一向分別所起，故云是增語觸；增語觸一向與意識相應觸故。何以故？意識能緣名味句，非五色緣，增語是名味句增生語言故；言『與此相違，是有對觸』，有對觸一向在五識。〔Ⅱ〕問：與前明、無明相違，非明非無明中，亦有意識中所起無〔【無】疑衍字〕起〔〔起〕－【甲】〕觸有漏善法等，何故一向云有對觸耶？三藏解云：對前明、無明故，一向云有對觸；若約剋實，亦有增語觸也。大意同前師釋。


〔D〕『若正、若邪，聞、思、修智相應諸名以為其緣』者：緣教法起也。處中所攝有對觸，以內根、外塵為緣，如是總名『名色緣觸』。『又此名色，於現法中至令不散壞』者：識緣名色。『又則此識續生』已：明名色緣識。『應知先業所引』已下：結名色與識展轉相依。『當知識緣名色以為後邊至有緣體性』者：現在五支〔識、名色、六處、觸、受支〕，是前際老死後受；逆觀乃至識緣名色以為後邊，如前觀彼未來老死為其因有為生因等，觀現老死亦爾。觸為受因；六處為觸因；名色為六處因；識與名色為因或展轉為緣；故云『如前所說，隨其所應，有緣體性』。


〔二〕解第二門『無我對難知』中：云『應知是路』者：語言是味句所依之路也。『多聞』是北方天王，『持國』是東方，『增長』是南方，『醜目』是西方；梵云『蘇路陀羅』，唐云『極賢善』；云『悉達多』，唐云『一切義成』，太子名也。


〔三〕解第三相中：云『謂如外道乃至為受者性』者：計受是我，為能受者，分別有我，起見施設。『二、於欲界已得離欲乃至謂即是有受法』者：我能領受等。三、於第三靜慮已上，不苦不樂微細諸受，不能通達，分別有我也。『如是一切所起我見，皆不應理』者：總非前三。『所以者何』已下：別破三執。


〔A〕『以三種受』下：破初門。『又於第四靜慮已上，都無樂受亦無能受樂』者：於樂計我，我受於樂，不應道理，破第二門。『又於第四靜慮已上，無色定等，彼所計我應無覺受』者：破第三門。次於四禪已上，捨受漸細，不能知故，即計我非受者故，今破；言『四禪已上我非受』者，若爾，『彼所計我應無覺受，若無覺受於寂靜應無我慢，謂我寂靜』；由諸緣起甚深故，生如是妄計。


〔B〕『內法多聞』已下：明依正法弟子離前我見，『若有問言：如來滅後若有、若無皆不記莂〔莂＝別【甲】〕；或有謂言：是無知、是無知者『若謂不記是無記是無知者，是大無智』；是等雖由俗道漸離繫縛，乃至有頂，隨眠未斷，又於諸見未斷、未伏，名『離繫有情而有繫縛』也。


〔四〕解第四相中：〔A〕景師云：『云何名為有繫有情而離繫縛，乃至復於其下續生識處』者：外道由於七處計有我住，墜墮七識住下三惡道生；今聖弟子不於七識住中計我，不於惡道續七識處下受生。『又復於彼生起識處乃至成阿羅漢等』者：今言『識處』則是七識住，『二處』則是悲〔悲＝非【甲】〕想乃〔乃＝及【甲】〕以惡趣；羅漢現身雖有老死，然名從彼而得離繫，雖現領受及有名色，然名於彼而得離繫。〔B〕達師又云：『後〔疑【復】訛寫〕於其下續生識處』者：在七識住下底〔〔底〕－【甲】〕者，所謂三惡道。『又復於彼生起識』者：第四禪及悲〔悲＝非【甲】〕想天，此二處非識所樂住之處。『彼於識住』者：七識住處也。『及於二處』者：一云、三惡道，二、第四定及非想天。『有繫有情而離繫縛』者：方便道、資糧道位中諸聖弟子，已伏我見，故云離繫；然未離隨眠繫，故云有繫。其中有繫無繫不可了知，故言『難了知』也。」


� 參見《披尋記》冊4，頁2751～2752：〔1〕《瑜伽師地論》卷83（大正30，763b3～10）：


「復次，宣說者：謂因他請問而為記別。施設者：謂由語及欲，次第編列名、句、文身。安立者：謂次第編列已略為他說。分別者：謂略說已分別開示解其義趣。開示者：謂他展轉所生疑惑，皆能除遣。顯發者：謂自通達甚深義句，為他顯示。教者：謂不因他發起請問，由哀愍故說法開示。遍開示者：謂無間演說不作師拳，無所隱覆。」


〔2〕《瑜伽師地論》卷83（大正30，761c3～6）：


「又微細者，能入真實甚深義故。言審悉者，具能證入一切義故。言聰明者：謂與引發慧相應故。言叡哲者：謂與俱生慧相應故。或復翻此。」


� 無＝死【知】，（大正30，831d，n. 3）。


� 參見《披尋記》冊4，頁2752：《瑜伽師地論》卷89（大正30，803b24～26）：


「問：何所取？答：欲、見、戒禁，我語，是所取。問：何能取？答：四種欲貪，是能取。」


� 由＝生【明】，（大正30，831d，n. 4）。


� 參見《披尋記》冊4，頁2753：《瑜伽師地論》卷53（大正30，594a27）：「由分別境故，建立增語觸。」


� 參見《披尋記》冊4，頁2754：〔1〕《瑜伽師地論》卷85（大正30，777a15～18）：


「復次、由八種相，得入於彼諸行生起，世俗言說士夫數中。謂如是名，如是種類，如是族姓，如是飲食，如是領受若苦、若樂，如是長壽，如是久住，如是所有壽量邊際。」


〔2〕《瑜伽師地論》卷49（大正30，570a14～b9）：


「若於種種有情眾中，謂於東方南西北方，種種名字假設安立品類差別，隨先過去所有自體。八言說句差別類中，隨念六種略所行行，有無量種宿住隨念。何等名為八言說句？謂如是名、如是生類、如是種性、如是飲食、如是領受苦樂差別、如是長壽、如是久住、如是所有壽量邊際。何等名為隨言說句，六種略行？一者、呼召假名；二者、剎帝利等色類差別；三者、父母差別；四者、飲食方軌；五者、興盛衰損；六者、壽量差別。〔假名〕由諸世間依憑如是八言說句、六種略行，於自於他，起言、起說，此是我名，此是彼名。〔色類〕我是剎帝利，彼是剎帝利，我是婆羅門、吠舍、戍達羅，彼是婆羅門、吠舍、戍達羅。〔父母〕此是我母，此是彼母。如說其母，父亦如是。〔飲食〕我食如是色類飲食，所謂酪、漿、羹、飯、糜等，彼食如是色類飲食，乃至廣說。〔興衰〕我有如是色類興衰差別而轉，彼有如是色類興衰差別而轉。〔壽量〕我住如是色類年齒，所謂或少、或中、或老，彼住如是色類年齒，乃至廣說。隨念邊際唯有爾所隨先過去所有自體，八言說句差別類中六種略行，過此無有餘言說句及以略行，是故唯於如是品類，發起隨念，更無有增。即於此中，若言說行所有行相，若言說句所有標說，及即於此隨起憶念，是故說言：并相并說，皆能隨念。」


� 多＝名【明】，（大正30，832d，n. 1）。


� 參見《披尋記》冊4，頁2755：《瑜伽師地論》卷64（大正30，654c10～655a1）：


「不可記事教者：謂有問言：世間常耶？此不應記，但言我說，此不可記，乃至問言：如來死後有耶、無耶？此不應記，但言：我說此不可記。此中應知：四因緣故，宣說如是不可記事或有無故，不可記別。謂有問言：『我於諸蘊，為異不異、常無常等』？或有能引無義利故，不可記別。如《升攝波葉喻經》中，如來自言我所證法，乃有爾所而不宣說。何以故？彼法不能引義利故。或有甚深故，不可記別。謂有問言：『我是有耶』？此不應記勿彼即於諸蘊執我或離諸蘊而執有我。又有問言：『我是無耶』？此不應記；勿於世俗言說士夫，起損減執。如是如來死後有無，乃至非有非無等，皆甚深故不可記別。或有其相法爾建立，故不可記謂有問言：諸法真如、於彼諸法，異不異耶？此不可記。何以故？彼相法爾不可建立異不異故。應知復有四種因緣，如來宣說不可記事：謂諸外道妄宣說故；不如理故；引無義故；唯是諍論所依處故。有二因緣能引無義。一者、遠離思因果故；二者、遠離思染淨故。」


� 《瑜伽師地論》卷93（大正30，832a1～b5）。


� 參見《披尋記》冊4，頁2756：《瑜伽師地論》卷14（大正30，354c2～17）：


「又有七種諸有情類受生處所，於彼處所受生有情，諸識現前相續而住。於三界中唯除惡趣、無想有情、及非想非非想處。由惡趣中極可厭故，不立識住；無想有情一向轉識不現行故，不立識住；非想非非想處行與不行不決定故，不立識住。身異類故，名種種身；想異類故，名種種想。當知與此相違，名一種身、一種想。梵世已下，身形異類，所生身形種種色相有差別故，於梵世中初受生時，彼諸梵眾，咸作是念：『我等皆是大梵所生。』爾時梵王亦作是念：『是諸梵眾，皆吾所生。』如是彼想非有異類。第二靜慮已上一切諸天，身光等照故，名一種身。光音天眾先後生者，由睹梵世猛焰燒然，爾時便有怖、不怖想，是故於彼有異類想。」


� 《瑜伽論記》卷23（大正42，849c15～18）：


「大門第二〔貳〕，解『二諦等』。先頌列七門：一、果〔果＝異【甲】〕，二、世俗、勝義，三、法爾，四、此作等，五、大空，六、分別，七、自作。」


� 參見：


〔1〕印順導師編，《雜阿含經論會編（中）》（475經）頁31～32。


〔2〕《雜阿含經》卷12（294經）（大正2，83c23～84a22）；《相應部》〈因緣相應〉S. 12. 19. Bālena paNDito.（愚與賢）。


〔3〕《瑜伽論記》卷23（大正42，849c18～19）：


「長行釋中，初、解『異門』。愚與智殊，故名異門。言『二種根本煩惱』者：無明及愛也。」


� 〔名〕－【知】，（大正30，832d，n. 2）。


� 參見：


〔1〕印順導師編，《雜阿含經論會編（中）》（476經）頁33。


〔2〕《雜阿含經》卷12（295經）（大正2，84a23～b11）；《相應部》〈因緣相應〉S. 12.37. Na tuMhā.（非汝所有）。


〔3〕《瑜伽論記》卷23（大正42，849c19～850a4）：


「第二、解『二諦』。初、總辨聖者了二諦故不起我執。次、別辨二諦善巧；言『亦無不作有吉祥義』者：謂無不作善因而有果義也。第三、又『於識觸受等』已下：凡釋《經》中諸句。


〔1〕景師解云：『又於識、觸、受、想、思身，歷觀為苦』者：略不舉名色、六處。『由因集故，如其所集』者：苦亦集起。『由因滅故，如其所滅』者：苦亦滅也。『由盡所有、如所有故，隨其次第』者：前說『謂由定地世間作意，修習如是作意因緣等』，則是『由盡所有』；『今於聖諦入現觀時等』，則是『如所有』性。『又有學慧，名入世間出沒妙慧』者：出於生死之次〔〔次〕－【甲】〕沒也。


〔2〕泰師云：『於諸緣起，善巧多聞聖弟子〔異生〕，如實了知世俗、勝義二諦道理，說智別名，謂一善見乃至十決擇慧』」。


� 參見《披尋記》冊4，頁2757：


《大乘阿毘達磨集論》卷5（大正31，682b4～5）：「何故此滅名趣吉祥？為證得彼易修方便所依處故。」


� 參見：


〔1〕印順導師編，《雜阿含經論會編（中）》（476經）頁33。


〔2〕《雜阿含經》卷12（295經）（大正2，84a27～b9）：


「彼多聞聖弟子，於諸緣起，善正思惟觀察：有此六識身、六觸身、六受身、六想身、六思身，所謂此有故有當來生老病死、憂悲惱苦，如是如是純大苦聚集，是名有因、有緣世間集。


謂此無故，六識身無，六觸身、六受身、六想身、六思身無，謂此無故無有當來生老病死、憂悲惱苦，如是如是純大苦聚滅，〔是名有因、有緣世間滅。〕


若多聞聖弟子，於世間集、世間滅，如實正知，善見、善覺、善入，是名聖弟子招〔依《論》義，應為【趣】（或【趨】）之誤。〕此善法、得此善法、知此善法、入此善法；覺知、覺見世間生滅，成就賢、聖、出離、實寂〔實寂＝貫穿【宋】【元】【明】〕、正盡苦，究竟苦邊。」


� 參見：


〔1〕印順導師編，《雜阿含經論會編（中）》（477經）頁34～35。


〔2〕《雜阿含經》卷12（296經）（大正2，84b12～c10）；《相應部》〈因緣相應〉S. 12. 20. Paccaya.（緣）。


〔3〕《瑜伽論記》卷23（大正42，850a4～20）：


「第三、解『法爾』。


〔1〕景師解云：〔A〕『由二因緣乃至諸所流轉故』者：〔a〕或緣生體唯一物，體性可起，待緣而起，故名『緣起』；藉緣而生，故名『緣生』。〔b〕又釋，因是緣起，果是緣生；謂無明是緣起，行是緣生等，於緣起、緣生法中建立二分。〔B〕『謂如所流轉故，諸所流轉故』下：解二分。〔a〕『此中，有十二支如其所應，稱理因果次第流轉』者：則解『如所流轉』。〔b〕『又此稱理因果次第，無始時來，展轉安立，名為法性。現名法住，過名法定，當名法如性等』：此解諸所流轉。


〔2〕達師云：此中，緣起道理，有無佛性相常住故，曰法爾也。『二因緣』者：一、如所流轉謂緣起也。二、諸所流轉謂緣生也。『二差別』者：一、能生因謂緣起也。二、所生果謂緣生也。上來總釋『緣起』；『當知』已下，別釋差別。『又此稱理』已下：釋《經》中法爾之別名。『又此二種善巧』者：一、云因果二也。二、云真俗二諦善巧也。」


� 參見：


〔1〕印順導師編，《雜阿含經論會編（中）》（477經）頁35。


〔2〕《雜阿含經》卷12（295經）（大正2，84b22～24）：


「此等諸法，法住，法定〔原本誤作【空】，今依《論》改〕，法如，法爾，法不離如，法不異如，審諦、真、實、不顛倒，如是隨順緣起，是名緣生法。」


� 《瑜伽師地論》卷10（大正30，327c21～27）：


「問：如世尊言：『是諸緣起，非我所作亦非餘作，所以者何？若佛出世，若不出世，安住法性、法住、法界。』云何法性？云何法住？云何法界？答：是諸緣起，無始時來理成就性，是名法性。如成就性，以無顛倒文句安立，是名法住。由此法住，以彼法性為因，是故說彼名為法界。」


� 倒＝到【聖】，（大正30，833d，n. 1）。


� 參見：


〔1〕印順導師編，《雜阿含經論會編（中）》（478經）頁36～37；《相應部》〈因緣相應〉S. 12. 35.36。


〔2〕《雜阿含經》卷12（297經）（大正2，84c11～85a10）。


〔3〕《瑜伽論記》卷23（大正42，850a20～23）：


「第四、解『此作等』。『一、由因果相屬一故』者：釋非餘作、餘受。『諸行相續前後異故』者：釋非自作、受。『二者、所餘作者、受者不可得故』者：作、受主者不可得。」


� 參見《披尋記》冊4，頁2760：《瑜伽師地論》卷16（大正30，363c5～8）：


「於此流無斷，相似不相似，由隨順我見，世俗用非無；若壞於色身，名身亦隨滅，而言今後世，自作自受果。」


� 《瑜伽論記》卷23（大正42，850a23～b3）：


「第五、解『大空』。景師等云：〔a〕『補特迦羅無我者至不可得故』者：謂離緣生行外，無有實我也。〔b〕『法無我者至無常故』者：欲者欲似〔〔欲者欲似〕－【甲】〕此〔b〕門則『行非我』，名無我行；前〔a〕就『行外無人』，名為空行。然文中說『法無我者，謂則一切緣生諸行，非真實有；除其法義』，名法無我；亦可『後空則法無人』，名法無我。前〔a〕明『行外無人』，名『補特迦羅無我』；後〔b〕解順文。『可〔可＝所【甲】〕知真如，名如實性；能知真如，名無倒性』者：則無分別智。」


� 《瑜伽師地論》卷93（大正30，832a1～b5）：


「謂如外道，觸對無明觸所生受，由三門故，於其無我緣生諸行，分別有我，起見施設。云何三門？


一、於欲界未得離欲，於欲界繫三種受中，妄計一分為明我所，妄計一分為受者性，分別有我，起見施設。


二、於欲界已得離欲，第三靜慮未得離欲，唯於樂受計有所得，即妄計此為明我所，計此受外，別有實我是能受者；起見施設，謂即此我是有受法，即用彼受領納其受。


三、於第三靜慮已上，不苦不樂微細諸受，不能通達，分別有我，謂於諸受都非受者，起見施設。…


又彼如是見行外道，於現法中，依如前說三種妄見，或施設我是其有色，或施設我是其無色，或施設我以為狹小，或施設我以為無量。」


� 參見：


〔1〕印順導師編，《雜阿含經論會編（中）》（479經）頁38～39。


〔2〕《雜阿含經》卷12（298經）（大正2，85a11～b20）；《相應部》〈因緣相應〉S. 12. 1. Desanā.（法說）（Sk. fragment, Archeological survey of India, 1910-11, P.76），2. VibhaGga.（分別）、玄奘譯《緣起經》。


〔3〕《瑜伽論記》卷23（大正42，850b3～9）：


「第六、解『分別』。『由二因緣，當知施設所有緣起』，總標、別釋。『一、如所有性，二、盡所有性』者：如此二門或唯約『真如義』說；此唯就『行』。次明此二，或理為如所有，事為盡所有；今此文中唯就『事』辨。無明、行等，因果相稱，名如所有；又此無明緣行等，種種差別皆盡分別，名盡所有。」


� 總＋（總）【知】，（大正30，833d，n. 5）。


� 參見《披尋記》冊4，頁2761：《瑜伽師地論》卷84（大正30，771b24～772a28）：


「復次，在前際無智者：謂於過去諸行，無常法性，不了知故。於後際無智者：謂於現在諸行，盡滅法性，不了知故。於前後際無智者：謂於未來諸行，當生法性及當生已，當盡法性，不了知故。彼於如是不了知者：謂依前際等起不如理思惟：我於過去世為曾有耶？乃至廣說我為是誰？誰當是我？今此有情從何而來？於此沒已當往何所？如是依前後際不如理作意故，於如是無常法性，愚癡不了，於諸行中我見隨逐，於內、於外俱於二種唯有法性，不能了知。內謂內處，外謂外迹。內、外即是根所住處及以法處，由彼諸法於內可得，又是外處之所攝故。於業無智者：謂於諸業唯有行性不能了知，而妄計度我為作者。於異熟無智者：謂於有情世間及器世間、若餘境界，業因所起，妄計自在作者、生者。於業異熟無智者：謂遍愚一切，獲得誹謗業果邪見，此即宣說外道異生於諸法中所有無智。於佛無智者：謂不了知如來法身及諸形相。於法無智者：謂不了知善說等相。於僧無智者：謂不了知善行等相。於苦等無智者：謂如諸經所分別相，及十六行中，不了知故。於因無智者：謂於無明等諸有支中，能為行等所有因性，不了知故。於因所生無智者：謂於行等諸有支中，從無明等因所生性，不了知故。又於雜染、清淨品法，謂不善、善、有罪、無罪、過患、功德相應故。隨順黑、白，謂無明、明分故。黑黑異熟、白白異熟，及有對分，謂即黑白黑白異熟。如是一切，皆從因緣之所生故，名為緣生。於彼一切不了知故，名為無智。或於六觸處不能如實遍通達者：謂於六處順樂受等觸所生中，彼滅、寂靜不能如實遍了知故。又此加行不能如實於法通達、知見、現觀者：謂即於彼法不如實知故。於彼於此者，於如所說或所未說。無知者，於不現見。無見者，於現見現前。無現觀者，於如實證，不由他緣。黑闇者，於其實事，不正了知。愚癡者，於不實事，妄生增益。無明者，於所知事不能善巧，於彼彼處不正了知，謂於彼彼所說義中，及於名句文身不能解了。昏闇者，成就誹謗一切邪見。又障、蓋、無眼等，廣說如〈攝事分〉。又覆蔽、隱沒、昏昧、遍昏昧等，廣說如〈愛契經〉。不恭敬者，不修恭敬故。不尊重者，不信彼德故。不貴尚者，令彼所欲有匱乏故。不供養者，不施利養故。又不恭敬乃至不供養者，當知展轉後句釋前。又不恭敬、不尊重、不信有而聽聞法等，廣說如〈攝決擇分〉。又不承聽者，不欲聞故。不審聽者，心散亂故。不住奉教心者，不欲修行故。不修正行者，於法隨法，不如意樂正修行故。又不受學轉者，於大師聖教不能證故。又樂睡眠、虛度生命者，是其總句。唐捐者，不能修往善趣因故。無果者，不能得彼善趣果故。無義者，不能修得涅槃因故。無利者，不能得彼涅槃果故。又問：少病惱不者，界無不平等故。少事業不者，加行事業無不平等故。起居輕利不者，希須飲食，既飲食已，易消化故。又務、力、樂及無罪等，如〈聲聞地〉食知量中，已說其相。又不簡擇、不極簡擇等，廣說如〈聲聞地〉。又不思惟、不稱量等，廣說亦如〈聲聞地〉。」


� 參見《披尋記》冊4，頁2761：


〔1〕《瑜伽師地論》卷9（大正30，321a14～16）：


「云何緣起？嗢拕南曰：體、門、義、差別，次第、難釋詞；緣性、分別緣，攝諸經為後。」


〔2〕《雜阿含經》卷12（298經）（大正2，85a13～16）：


「云何緣起法法說？謂此有故彼有。此起故彼起。謂緣無明行。乃至純大苦聚集。是名緣起法法說…。」


〔3〕《雜阿含經》卷34（968經）（大正2，248c6）。


� 參見：


〔1-1〕印順導師編，《雜阿含經論會編（中）》（480經）頁40。


〔1-2〕《雜阿含經》卷12（299經）（大正2，85b21～c2）。


〔2-1〕印順導師編，《雜阿含經論會編（中）》（481經）頁40～41。


〔2-2〕《雜阿含經》卷12（300經）（大正2，85c3～16）；《相應部》〈因緣相應〉S. 12. 46. Aññatara.（異）。


〔3-1〕印順導師編，《雜阿含經論會編（中）》（482經）頁41～42。


〔3-2〕《雜阿含經》卷12（301經）（大正2，85c17～86a3）；《相應部》〈因緣相應〉S. 12. 15. Kaccāyanagotta.（迦旃延氏）。


〔4-1〕印順導師編，《雜阿含經論會編（中）》（483經）頁42～43。


〔4-2〕《雜阿含經》卷12（302經）（大正2，86a3～b24）；《相應部》〈因緣相應〉S. 12. 17. Acela.（阿支羅）、失譯《佛為阿支羅迦葉自化作苦經》。


〔5-1〕印順導師編，《雜阿含經論會編（中）》（484經）頁43～44。


〔5-2〕《雜阿含經》卷12（303經）（大正2，86b23～c16）；《相應部》〈因緣相應〉S. 12. 18. Timbaruka.（玷牟留）。


〔6〕《瑜伽論記》卷23（大正42，850b9～19）：


「第七、解『自作』。


〔1〕景師云：言『受所得愛，攝受也〔疑【他】訛寫〕愛〔疑【受】訛寫〕，亦不應理』者：渴愛猶是希求，明受不自希求，自生受體，亦是神我攝他受領。


〔2〕達師述三藏依《釋論》解：〔a〕由喜集故受集如前：『如前』者：前諸法無實作用故。『無有自作，攝受他』者：無我、神我攝受他受。若言他作者，不應道理，無有神我故；故《釋論》云：『亦如前言』，『如前』者：無有神我故，無作他世〔世＝也【甲】〕。〔b〕『前之三種惡因論邊』者：一、自作，二、他作，三、俱，并不當理，故云『惡因論』也。『後之一種無因論邊』者：成四句無因生也。」


� 諸＝謂【聖】，（大正30，833d，n. 6）。


� 《瑜伽師地論》卷93（大正30，829c9～15）：


「此中善建立諸緣生法無作用故者：謂從後際苦，逆觀現法前際苦、集，名色緣識，識緣名色，束蘆；展轉相依而得住立。於其中間，諸緣生法，皆非自作、亦非他作、非自他作、非無因生。如是施設，名善建立諸緣生法無作用故。」

